
II MUPATI WIINDA

SOLOMONI MPALI ENO ANO

 Nda lumba, maningi. Kwasiya kabotu, beenzuma. Botelwa
kuba kuno sunu masiku, kubotelwa buyo kusukana maanza

kuniini a luswaanano a mweenzuma wakaindi, Mukwesu G. H.
Brown.Nsena bwenemumyaka.Nguumwiwabalongwe bangu—
bangu bataanzi, baku Arkansas, cindi ni twa kali ku 505 Victor
Street okuya.
2 Nda yeeya, Mukwesu Brown, busiku obo mulindu kunselelo
mu kaanda kaansi, kusule lyakwe, kayavula kusule lyakwe,
a nguwe…Kasweelelwa kuyeeya kwekwe kubotu, alimwi uli
mu ciimo cibyaabi loko. Kwiinde kaindi, Nda kamujnana ku
Jonesboro abusena bumwi, mu mizeezo yakwe iluzi, a mulumi
wakwe, alimwi kali buyo kabotu mbuli mbwa kali kukonzya
kuba.
3 Ii mukwesu wazwaa kundi swaana okuno, kasukana buyo
janza lyakwe. Wa kali kwaambaula makani akuba mu busena
bumwi, mukaintu wakwe waka jisi cibozu, Nda syoma, aa
kameneno kakwe. Waa kaponesegwa mu muswaangano. Waa
kaponesegwa.
4 Lezamubotulok, tali Obo na? Tuli lumbide kapati kuli ceeco.
Twe elede kuba, obo mbo tubede, bantu bakkomene kapati mu
nyika, bantu ba Leza, kutabikkila maanu, mu nzila eyo njo
tuta yoowi lufu. Nywebo mulizi, Kristo wakazunda zintuzyonse,
alwalo lufu, noluba buyoofu bwa lufu. Inzya. “O lufu, luli
kuli lumoola lwako? Ocuumbwe, kulaali kuzunda kwako? Pele
kulumbwe kuli Leza Oyo uutupa kuzunda kwiinda mu Mwami
wesu Jesu Kristo.” Obo mbo tu Mu yanda nkambo ka ceeco!
5 Oyu mucizi muniini uuzwa ku Florida, Nda syoma, wa kati,
na abusena bumwi awa, oyo waimba lwiimbo olo: Kuseluka
KuzwaKuBulemuBwakwe.Eyo nje nyimbo yangu nje yandisya,
ya kalembwa a mweenzuma, Mukwesu Booth-Clibborn. Ndi
yeeya kuti citondezya ncobeni Buleza Bwakwe bupati sunu, mu
buzuba bantu nobasola ku Mu bamba kuba musinsimi buyo na—
na musololi umwi. Elyo Ndi yeeya kuti citondezya obo Mbwa
bede, alimwi Nda botelwa ncobeni lwiimbo olo.
6 Lino, nywebo mulizi, alimwi aboobo cibeela cibyaabi
kujatikizya zintu ezi, eyi miswaangano taili ya ciindi cilamfu. Tu
jana buyo kuswaangana umwi aumwi, a kwaamba “wabonwa,”
elyo mpawo kweelede kuzwa alubo. Pele Nda kalangila kumbele
ncobeni kusika kumusanza.

7 Ndiyo mwaambila cintucimwi ciniini. Nse kaamba ceeco ku
cikunguzyo busiku bumwi, kujatikizya ndime kuba a bbakete
eelyo lya molasesi oyo wa sogamu omo masekesi muniini mwa
kanjila. Pele muntuumwi sunumasiku wandi bbadela, wandi
tumina jaa ya molasesi wa sogamu. Nda lumba, nkabela Njo
bona kuti masekese ta jani eco. Njo oba a mukaintu wangu
kundi jikila mpani ya mabbisiketi, nkabela Njo njila ncobeni
muli mbabo. Iiyi, munene, Nda botelwa ncobeni kusonsa.
8 Billy, mwana wangu, wazwaa kundaambila, kati, “Taata, ba
kubwezelela mulumbo wa luyando.”
9 Nda kaambila mukambausi oyu kuti Nse kali kuyanda
ceeco. Mwabona, Nse kaboolela ceeco, nobantu. Nda boola
ku mugwasya, kusola. Pele kwiina nzila yangu ya kucijosya.
Elyo ikuti na umwi ulizi muntu uli oonse awa unyongene
loko, muntuumwi, mwanakazi mukamufu na cintucimwi, bala
cijana. Aboobo nda lumba maningi. Nywebo mulizi, Bbaibbele
lyakati, “Muciimo mbuli mbo mucitila baniini,” oyo ndime,
“wa baaba baniini, mwa citila Ndime.” Elyo Nda komba kuti
Leza uyo mulongezya kuli ceeco, alimwi kuti Uyo—Uyo cita.
Ndiyo mwaambila, ikuti na taakwe muntu mubi, ula cibweza,
Ndiyo cibikka ku mulimo wakutolela lusyomo kuya ku masena
akubelekela ali kumbi. Nda unka okuya, lwangu, abooboNdi lizi
cila belesegwa kabotu.
10 Elyo aboobo mpawo kusola kuleta Mulumbe oyu mubotu
wa—wa luzyalo lwa Leza oyo waletwa kuli ndiswe mu mazuba
aya akumamanino, Mulumbe, ku bubotu Mbwe zyi nzila ya
Kuu leta, alimwi walo Mulumbe nguwenya Ngwe kakambauka
myaka minji yakainda. Nsena cinca neliba inci lyomwe,
nkaambo to konzyi. Ikuti na Nda cita, inga Nda jana kuzwa
mu Bbaibbele. Mwabona? Aboobo cizwa ku Bbaibbele. Elyo Nda
syoma kuti, “Ku matalikilo kwakali Ijwi, alimwi Ijwi lyakali
antoomwe a Leza, nkabela Ijwi wakali Leza. Elyo Ijwi lyakaba
mumubili wabuntu a kukkala akati kesu.” Elyo ba Hebrayo 13:8
ilaamba, “Ngu mbobuca nguwenya, sunu, amuya myaaka.” Nda
syoma eco.
11 Lino, Ndali kukanana kuli ndinywe sunu, isikati, aa
Mulumbe wa Makanimabotu. Ndali kkomene kubona Mukwesu
Tracy Boutliere awa, a mukwesu oyo okuno. Elyo, Mebo, alimwi
mulizi obo Mbwe limvwa kwiimikila awa? Ndi—Ndi baanga
ndisyanikizya kuzwa ku kukambauka oko sunumasiku, ku
kaambo ka bakutausi aba boonse babotu mukuba kokuno.
Aboobo Ndiyo ambaula buyo aniini kujatikizya Mwami Jesu, ali
Cakwe, ciyubunuzyo cipati ca Nguwe sunu, a kujatikizya nguzu
Zyakwe zya kuponya baciswa.
12 Elyo mwana wangu wakasika okuya, kaindi kainda, nkabela
wavozyamakkaadi aamipailo, elyo tu yanda kukombela balwazi
sunumasiku. Elyo muli jisi bantu okuno bakonzya kukambauka

Makanimabotu; bali jisi, mvwiki eyi yoonse. Elyo Ndili waano
kusola kucita cibeela cangu, kutondezya kulumba kwangu kwa
kusyomeka kwanu kuli Jesu Kristo, kwiinda ku kukombela
baciswa.
13 Elyo lino katutana kujula Bbuku, atu kanane kuli
Mukamwini wa Bbuku.
14 Ciindi cimwi cakainda, kwakali muntu waka ndaambila.
Nda kali kwaambaula kujatikizya ciiyo cimwi mu Bbaibbele,
alimwi cakali ciiyo cisakene loko cakuti kuli kukazyanya kunji
kujatikizya, alimwi aa Logosi, azimwi zimbi. Elyo wa—wa
kandilanga. Elyo Nda kali a Mukwesu Jack Moore, alimwi
twa kali kuselemukila Cross Lake, mu Shreveport, Louisiana.
Elyo oyu muntu waka ndilanga, nkabela wa kati, “To zyi buyo
Bbaibbele lyako.”
15 Nda kati, “Pele Ndili muzi Mukamwini kabotu loko. Elyo
Ndili masimpe, ikuti na NdaMu yanda akuMu ziba kabotu loko,
Uyo yubununa Ijwi Lyakwe kuli ndime.”
16 Aboobo atu kanane kuli Mukamwini lino, mbuli mbo
tukotamika mitwe yesu. Lino kuciindi notu tontola. Elyo,
amuyeeye, mu myoyo yesu lino, sa kuli nkumbizyo sunumasiku
akati kesu, kuti inga wayanda Leza kuyeeya, kuti ukombela
cintu eci cimwi, ndiza umwi uyandwa kuboola kuli Kristo,
sunumasiku, ndiza muntuumwi weelede kuponesegwa, na
nkumbizyo imwi imbi? Amu cijate mu mizeezo yanu, a
kutambika maanza anu kuli Leza, kwaamba, “Mwami, yeeya
nkumbizyo yangu.” Ngu koonse, masena oonse. Ino ni nyika
iibulide eci!
17 Mwami Jesu, twa boola kuswena kuli Nduwe mu Zina eelyo
lili jisilidi kuli zyoonse, mukuziba eci, kuti twa kasyomezegwa
kuti mipailo yesu iyo mvugwa. Kati, “Eco nco lomba mu Zina
Lyangu, ciyo pegwa.” Elyo twa leta nkumbizyo ezi zyoonse,
sunumasiku, kutala kumbele lya Cuuno cabwami cituba cipati
ca ingale oko Cituuzyo cizwideMalowa nko cilede, Oyo ulekelela
zibi zyesu zyoonse, a kuponya malwazi esu oonse. Elyo tuli
lumbide maningi kuli Nduwe, sunumasiku, ku coolwe eci
cipati nco tujisi, a Ijwi lya Leza, eelyo lita konzyi kukakilwa.
Nekubakuti Majulu a nyika zyaloba, Ijwi tali konzyi kukakilwa.
Elyo Ijwi ngu Leza. Elyo Wa kasyomezya kuti Uyo mvwa
a kwiingula nkumbizyo zyesu. Lino tuli masimpe kuti twa
tambula eco nco twa lomba. Elyo janza lyangu lili mujulu, alyalo,
Mwami. Koingula, sunumasiku, nkumbizyo zyesu.
18 Tu yanda ku Ku lumba kuli ceeco Nco kali kuli ndiswe,
mu muswaangano oyu wabaiminizi, kujokela mu buumi boonse.
Elyo akwalo twa Ku lumba kuli obo Mbobede kuli ndiswe, kuba
ciindi ciciza. Elyo mu oora lya lufu lwesu, ikuti na Wa lindila,
tu lizi kuti Uyo oba i—i bwaato bwakaindi bwa Zioni, Uyo
oba Mababa aa Koslo, Uyo oba Nyenyeezi yaku Bucedo eyo

iimunisya mu kkuti lya cimvule ca lufu, Uyo oba Umwi uyo
tutola ku mulonga, mu Nyika eyo mpati ya cisyomezyo. Tuli
kkutilide kuli ceeco, Mwami.
19 Sunumasiku, ku kkede bamaalumi akati kesu, bajaisi
imvwi akudiimana nkambo kakukomena, elyo myaka minji
yakainda cindi Ne kali mulombe sizibi, kaliimvwi mu makkona
a tugwagwa a kulwana nkondo mbotu ya lusyomo, nkambo
nguonya Mulumbe oyu ngo tusola kulwanina sunumasiku. Taata
Leza, tuli lumbide ku bantu aba bacipona, mbuli bumboni bwa
lusyomo olu lupati lwaka pegwa ku basalali ciindi cimwi. Akube
kuti tulu lwaninee lyoonse akuba basyomeka ku bulizi bwesu
bwa mulimo, kusikila Jesu akaboole.
20 Lino twa Ku lomba kuleleka Majwi ayo nge tubala, aceeco
nco twaamba sunumasiku. Akube kuti Li wide mu bulongo
bwa munzuka uyo leta mulimo, kuti takukabi sizibi omwe mu
buyake obu, uyo zwa okuno, oyo uta kafutuki. Akube kuti muntu
aumwi uuciswa aponesegwe. Kutabi muntu uukompeme akati
kesu ku mamanino aa kuswaangana. Ndi lizi kuti oyo mulundu
mupati wiimvwi kumbele lyesu. Pele Wa kati muMakanimabotu
Ako, kweendelana kuMusalali Marko 11:22, “Ikuti na waambila
dundu eli kuti, ‘Ko zyuka,’ akuta zumbauzya mu moyo wako,
pele kusyoma kuti eco nco waamba ciyo citika, uyooba aceeco
nco wamba.” Lino tula syoma eco.
21 Wa kati, “Cindi waima kukomba, kosyoma, kojatila.” Elyo
twa komba kuti Uyo tujatila milandu yesu, mbuli mbo twa jatila
abo batu bisizya, kuti kutabi cintu cakusinkila mipailo yesu
kuzwa ku kuvwiila.
22 Elyo, Mwami, akube kuti, ikuti na cacitika loko cakuti ta
tuka swaangani alubo mbuli boobu mu muswaangano umbi,
ndiza mwaka kuzwa lino na kufumbwa mbo kuyooba, tu lizi
kuti kuli muswaangano omwe mupati toonse tu yooba kokuya,
alimwi eco Ncilalilo ca Mucado. O Leza, kutabi umwi wesu
uutako aa ciindi eco. Kusikila eelyo, kotubamba kuba anseba
mbotu a kukkomana, ku kubelekela Nduwe. Mu Zina lya Jesu
Kristo twa cilomba. Ameni.
23 Lino, kukombela balwazi, Nse—Nse zwi kuyo kambauka.
Mbuli Mbwe amba, bwalo—bwalo mbunanike bwandeene;
Muuya nguwenya, nzila buyo yandeene njo enda mo.
24 Elyo lino Ndi yanda kubala cibalo cizizilwe ica Lugwalo, a
Magwalo masyoonto awa Nge yanda kutondeka, katutana buyo
kwiita mundando wa mipailo. Elyo Ndi lizi kulapya, alimwi Nse
yandi ku mujata kwa ciindi cilamfu.
25 Elyo Ndi lizi kujala kwa muswaangano, mvwiki mpati,
alimwi obo mbo muzwide kweelede lino, a kwiinka ku miinzi
kuya kuba aciindi cibotu. Nse yandi kuya ku muunzi kuba
buyo a ciindi cipati ca kubotelwa zilongezyo zya Leza, pele
koya ku muunzi kuyo bweza eco nco kaiya a ku ci indilila

ku muntuumwi umbi. Elyo akube kuti bana ba muswaangano
oyu, abo bakazyalululwa, mumuswaangano oyu, mwaka utobela
kuleta bazukulu bapati-bapati-bapati a mbabo; kwaamba kuti
wakawina muntuumwi umbi, nkabela bakawina muntuumwi
umbi, nkabela bakawina muntuumwi umbi ku Mwami.
26 Lino atu jule sunumasiku ku Musalali Marko, cipati 12.
Elyo Ndi yanda kutalika kubala kuzwa ku kampango ka 38 ika
Musalali…kaMusalali Marko 12, kubala kuyaansi a kampango
ka 42, kusanganya. Elyo, kanji, mbuli mbo cilengwa ziindi
zinji, tula ima cindi twa bala Ijwi lya Leza, pele mukuba kuti
muli zwide loko sunumasiku, tuyo sotoka eco, a kukkala buyo
cabulemu a kuswiilila ku Ijwi. Ikuti na ujisi Bbaibbele, kondi
tobela mbuli Mbwe bala.

Mpawo bamwi balembi aba Farisi baka vwiila,
kwaamba kuti, Simalela, tu yanda kubona citondezyo
kuzwa kuli nduwe.
Pele wa kaingula a ku baambila kuti, I nzyalani

mbi ya bumambi iyandaula citondezyo; nkabela taku
kabi citondezyo…ciyo pedwe kuli njiyo, pele cita
citondezyo ca musinsimi Jonasi:
Nkambo mbuli Jonasi mbwakali mazuba otatwe a

masiku otatwe mwida lya nswi mpati; mbubonya
Mwanawamuntumbwa yoobamazuba otatwe amasiku
otatwe mu moyo wa nyika.
I bantu ba Niniva bayo bukamu lubeta aa nzyalani eyi,

nkabela bayo ipa mulandu: nkaambo ba keempwa ku
kukambauka kwa Jonasi; alimwi, amubone, eno mupati
wiinda Jonasi mpali aano.
I namalelo waku musanza uyo buka mu lubeta a

nzyalani eyi, nkabela uyo ipa mulandu: nkambo waa
kazwa ku zibeela zili kulaale zya nyika kuzomvwa
busongo bwa Solomoni; alimwi, amubone, eno mupati
wiinda Solomoni mpali aano.

27 Inga nda belesya eci ku cibalo: Ii Mupati Wiinda Solomoni
Mpali Eno Ano. Ikuti na twa bala zibeela zya Lugwalo, kubamba
eci, tu jana kuti musyobo wa maswaanino mukati a ceeco nco
twakali kwaamba mangolezya ainda.
28 Cindi Kristo nakasika aa nyika, Wa kaboola kuli Bakwe
Beni, nkabela BakweBeni tii bakaMu tambula. Elyo abo ba Juda
bakalaililwa a Magwalo, ku musyobo wa ciimo Mesiya mbwa
yooba. Elyo Mesiya wa keelede kuba musinsimi, kweendelana
ku milao yabo. Musa wakati, “I Mwami Leza wanu uyo busya
Musinsimi, mbuli ndime, a kuli Nguwe bantu bayo jatilila; elyo
ikuti na tabaka Mu swiilili, bayo nyonyoonwa kuzwa ku bantu.”
29 Mwabona, Lugwalo talu siyi bukkalo buli boonse kakutakwe
cizibyo cisoolokede, kutegwa tu zibe oora ndyo tuponamo.

30 Akwalo mu Musalali Matayo 24, Jesu kakanana zya ciindi
camamanino,Wa kati, “Lino amwiiye cikozyanyo camusamuwa
bukuyu.”
31 Elyo Wa kati ciyooba citondezyo ca mibuzyo yotatwe. “Ino
nciindi nzi aya ncotakabi bbwe lyomwe liyo syaala atala alimbi,
lya buyake? Ino ncitondezyo nzi ca Kuboola Kwako, a mamanino
aa inyika?” Elyo Wa kaingula mibuzyo yotatwe yoonse. Ziindi
zinji, bantu baka babikka botatwe boonse mbuli mubuzyo
omwe, pele baka Mu buzya mibuzyo yotatwe. Wa kaingula
mibuzyo yotatwe. Pele Wa kapa, ambali awo, citondezyo,
nkaambo, ba Juda bayandaula citondezyo. Elyo nkaambonzi nco
bayandaula zitondezyo? Nkaambo bakali basikulailila kucita
boobo. I mu Juda lyoonse wakali kusyoma mu cigambyociinda.
32 Akwalo kunsi lya mulao, kuti cindi nikwakali sikulota, na
musinsimi, oyo uupa mulumbe walo watakali kumvugwa kabotu
aniini, na pe niba ataba masimpe kuli nguwo, ba kajisi nzila
ya kuziba na oyo mulumbe wakali luleme na pe. Ba kabweza
sikulota oyu, na musinsimi, kunselelo ku tempele oko i—i
Urimu Tamumi, cakali cakusama cakaango cakali kulengelela,
na cakali atala lya camba ca Aaroni, eco cakaiminina mikowa
yoonse ya Israyeli. Elyo oyu musinsimi wakasinsima, na i—i
sikulota wa kaamba ciloto cakwe.
33 Elyo tacikwe makani obo mbo cakali kuboneka kuba
kasimpe, ikuti na ciloto eco na cisinsime eco tii caka tondezya
mumuni wiindakugambya, musyobo wa cidyobedyobe mbuli
fulicoongo atala ali ceeco, oyo wakali kutegwa Urimu Tamumi,
mulumbe waka kakwa. I cakunyama ceelede kwiingula ku
cigambyociinda, alimwi cigambyociinda ceelede kwiingula
kunyama. Nkikaako, mu Cizuminano Cakale, Urimu Tamumi
wakali kusunkwa, naa majwi akali a bwini na pe. Oko kwakali
kunsi lya bupaizi bwaba Levitiko.
34 Pele Leza taka tusiya kakutakwe Urimu Tamumi, nkaambo
Ijwi Lyakwe sunumasiku ngu Urimu Tamumi. Takukwe makani
obo mulumbe mbouli mvwisya kabotu, na obo ciloto mbo
cilimvwisya kabotu, nekubaboobo, ikuti na tau mweki atala
lya Urimu Tamumi, Ijwi lya Leza, mu kukulwaizya kwangu, ko
cisiya cilikke, nkaambo Leza tapi bumboni. Nkaambo, eli Bbuku
nciyubunuzyo cimaninide ca Jesu Kristo.
35 Lino, Jesu wakasika a kucita mbubonya mbuli Magwalo
mbwa kaamba kuti Uyo cita.
36 Elyo cindi muapostolo Petro, mbuli mbo twa kakanana
mangolezya ainda, mu laililwa a bawisi, kwiinda kuli bamayi,
kuti kuyooba kubuka kwa Mesiya, alimwi kuti oyu Mesiya
uyooba Musinsimi. Lino kwa myaka ili myaanda yone, kuzwa
Malaki, tiiba kajisi basinsimi. Elyo ngooyu Muntu cindi Na
keenda kumbele, kutali kusama bwandeene kuli konse, kutali
mbuli mupaizi umwi uzizilwe kabotu na mukambausi, pele

muntu buyo uzizilwe. Elyo ta kaziba Mesiya oyu kwiinda ku
nzila Mbwa kasamide, pele bayo Mu ziba kwiinda i—i Buumi
bwakali muli Nguwe. Elyo cindi Jesu naka mulanga akuti,
“Zina lyako ngu Simooni alimwi uli mwana wa Jonasi,” mpawo
muapostolo wakali libambilide kulipa, nkaambo kakuti wa
kalizi kuti Jesu takamuziba. Kutali buyo kutiWa kamuziba, pele
Wa kalizi bawisi abalo, aboobo wa kalizi kuti cakali citondezyo
ca Mesiya.
37 Twa katobela akwalo Filipo, kujana Nataniyeli. Kamuleta
okuya, oyo wakali ii—ii muntu usinizizye, wakaiya kapati mu
Lugwalo. Tu jana kuti antela Filipo waka mulailila, mu lweendo
okuya, eco cakacitika. Pele cindi na kasika kuli Nguwe, Wa
kamwiita, kati, “Amubone mu Israyeli, muli nguwe mutakwe
luuni.”

Wa kati, “Ndelili Noka ndiziba, Rabi?”
38 Kati, “Katana kwiita Filipo, cindi noli kunsi lya cisamu, Nda
kubona.”

Elyo wa kati, “Rabi, Uli Mwana wa Leza, Mwaami wa
Israyeli.”
39 Elyo mpawo ku cisi ca Musamaria, kuya mwanakazi oyu
muniini ku Sukari. Obo walo mu ciimo cakwe mbuli mwanakazi
wampuwo mbi; pele cindi oyo Mumuni wa Makanimabotu niwa
kamwaika mu kazila kakwe, nkabela Wa kamwaambila zibi
zyakwe a ceeco nca kacita, waa kati, “Munene, Uli obo, weelede
kuba musinsimi. Elyo twa kalaililwa, alimwi tu lizi kuti cindi
Mesiya akuboola, Uyo twaambila zintu.” Eco cakali citondezyo
ca Mesiya.
40 Mpawo twa kaiya kuti Ta kacita citondezyo eco kumbele
lya Bamasi, pele wakasinsima kuti ciyo citwa okuno ku mazuba
akumamanino, kwiinda ku Muuya Uusalala. Alimwi kuu sanka,
inga kwakula kujatilwa.
41 Mbuli Mbwa kaamba kuti ciyooba mbuli mbo cakabede ku
mazuba aa Sodoma, cindi twa kajana kuti ciiminizyo ca Lezamu
muntu, muntunsi, abo bakalya nyama ya ng’ombe, na moombe,
mubwini, a kunywamukupa uuzwa ku ng’ombe, a kulya cinkwa,
elyo wa ka Mwiita kuti, “Elohimu,” Leza mupati, Cilenga.
42 Leza wakaba mu mubili wabuntu mu ciimo ca Jesu Kristo.
43 Elyo sunu Uli mu mbungano Yakwe, mu ciimo ca Muuya
Uusalala, ucili Leza. Elyo muntu oyo mu mubili, wakaimininwa
ku ciindi camamanino inyika ya Bamasi kiitana kutentwa ku
mulilo, kuti Leza uyooba mu mubili wabuntu, kacita cintu
nciconya, ku lisimpikizya Mwini kuli Bamasi. Elyo twa ka Mu
bona kaboola akati kesu, masiku ainda, a kucita cintu eco.
44 Aboobo lino Jesu wali kutapatila bantu aba, sunumasiku,
nkaambo ka kutasyoma kwabo, nkaambo bakeelede kuyiisigwa
Camalembe. Pele tunsiyansiya twa buzuba twaka gwisya

bantu kuzwa ku Bbaibbele, Lugwalo. Jesu wakati, “Nywebo a
tunsiyansiya twanu mwabamba Milao ya Leza kubula nguzu.”
45 Elyo Nda libuzya sunumasiku, ikuti na ingaWa imikila atala
lya bulongo obu bwa United States, ikuti na Ta amba cintu
nciconya ku banji sunumasiku. A tunsiyansiya twa muntu, mwa
kabweza Milao ya Leza alimwi mwaka babamba kubula nguzu,
ku kukambauka ceeco, “mazuba buyo aa maleele akamana,”
abumwi bumbi, mbuli mbo bacita. “Bala ciwa cabukombi,” eco
musinsimi nca kaamba kuti ciyooba mu mazuba aa mamanino,
“pele bala kaka Nguzu zya mbubo.”
46 Tu jana kuti, muli ceeci, kutiWa kali kuba tapatila, nkaambo
bakali sungilizigwa kulanga zitondezyo a kusyoma zitondezyo.
Nowa waka bapa citondezyo. Leza lyoonse mu bukkalo abumwi
wakabeleka a muntu kwiinda mu zitondezyo, nkaambo Walo
ncigambyociinda. Alimwi oko kuli Leza wiindakugambya,
kweelede kuba zintu zigambyakwiinda zicitika.
47 Mpawo tu jana kuti, mumazuba akwaNowa, abo bakasyoma
mulumbe wakwe a kunjila, baka futulwa, a baabo bakakaka
mulumbe wakwe bakanyonyooka. Wa kabapa citondezyo ca
kuyaka bwaato.
48 Mu mazuba aa Musa, Leza ula kanana kwiinda mu
milomo ya muntunsi inga waita nzinini, ntabwa, bacula, kujala
majulu, kwacitya kusiya, ku musinsimi oyo wakasimpikizigwa
cakumaninina. Abo bakasyoma a kuzwamu Egepita, kulanduka
nzila ya kwaabaula iya Lwizi Lusalala, baka futulwa. Abo bakali
ku lubazu lumbi, bakaloba.
49 Elyo Jesu wakali kubaambila. Ba ka Mwi ita kuti,
“Bezebule,” kutaminina kuti Wa kali kubala mizeezo ya bantu.
Na bamwi sunu, niba kati, “Nkukwabana kwa miyeeyo.” Pele
kufumbwa muntu mupampu oyo uuzi bwaambe bumwi bwa
kukwabana mizeezo, bazi kuti zintu nzo tubona tazikonzyi kuba
kukwabana kwamizeezo.
50 I buzuba bumwi, mu Tucson, kwakali mukwesu muniini
muna Baptisti, elyo wa kaunka kubusena, kaleta muunzi
wangu muniini wa Rebekah kuzwa ku cikolo, kabweza
mabbuku akwe. Elyo wa kaunka ku muswaangano. Walo wiita
wisi, missionari kumusanza mu Mexico, mwaalumi mubotu,
mulongwe wa Billy Graham; elyo wa kati, “Taata, kobinda kuya
ku muunzi cakufwambaana, twa kabona nguzu zya Mwami Jesu
kazitondezegwa.”
51 Wa kati, “Mulombe, ndipenzi nzi kuli nduwe?” Kamwiita
ku musinzo mulamfu. Alimwi wa kaamba eco cakacitika. Wa
kati, “Eco inga cabonwa mubusena buli bonse bwaansi bwaku
sangabalila.”
52 Elyo mwaalumi mukubusyi kakkede awo aniini. Wa kati,
“Taata, Nda kuyanda. Wa kali bataata, alimwi wakasola kundi
busya ncobeni. Pele Nda libuzya na inga twa yasya swiicci alubo

ku ciindi kuti Jesu waku Nazareta wakacita cintu nciconya aa
nkomwe zya Galilaya, ikuti na inga mwayanda ku bwiita kuti
busena bwaansi bwaku sangabalila”? I muntu wakasiya bulizi
bwa mulimo wakwe, nkabela wakasika nkabela wakalamwa.
53 Nywebo mwabona, Jesu wakali kusola ku baambila, “Ikuti
na Nse citi milimo ya Taata Wangu, nkokuti muta Ndi syomi.
Nguni wanu ukonzya ku Ndipa mulandu wa cibi, cili ngo
kutasyoma? Ikuti na Nse na zulizya majwi oonse ayo akalembwa
kuli Ndime, mpawo ingamwa tondekamunwewanu kuli Ndime;
pele Nda citambubonya eco Lugwalo ncolwa kaamba kuti Ndiyo
cita.”
54 Oh, ikuti na mbungano ya konzya buyo kubweza kwiima
oko, sunumasiku, mbuli mwiiminizi wa Jesu Kristo, a kwaamba,
“Mpaali mpo tu bulide? Leza, Ndi yanda kupona kubona buzuba
obo mbungano ya Jesu Kristo mboi konzya kuba bomwe mu
bukanze a moyo a mubili, kaimvwi mu nguzu zya kananikwa aa
Muuya Uusalala, kubeleka a kubeleka mbuli Jesu Kristo mbwa
kacita, a Leza muli mbabo, abalo.”
55 Lino Wa katalika kujokela a kuba tapatila. Ba kalizi kuti
Leza, mu nzyalani zyoonse, ulatuma zipego. Elyo cindi Leza
natuma cipego ku nyika, nkabela ca kakwa, eco cisi na nzyalani
eyo yuunka mu lubeta. Elyo ikuti na Leza watuma cipego
nkabela ca tambulwa, eyo nzyalani ili lelekedwe.
56 Ndali kuyeeya sunumasiku, mbuli Mbweli kuboola, kuyeeya
ali ceeci, kuti, “Ino ciyooba buti ikuti na boonse ba America,
sunumasiku, basyoma cipego ca Leza eco nco twa katambula?”
57 Jesu awa utondeka ku ciindi ca—ca Jonasi, na Jona uli
ncobeni obo mbo cibede ncobeni. Elyo bantu banji basampaula
Jona, alimwi baamba kuti Jona wakali ii…Yebo wati, “Wa kali
Jona. Wa kacita eci, eco,” nkaambo Jona, tu yeeya kuti, wakazwa
ku luyando lwa Mwami.
58 Pele andi sole kululamika ceeco, sunumasiku. I Bbaibbele
lyakati, “I ndyato zya matende aa balulami zilaililwa aa
Mwami.” Ziindizimwi, Ula tubamba kucita zintu ziimpene loko
kuli ceeco nco tuyeeya; pele lyoonse tuli, ikuti na tu tobela
kusololelwa kwa Muuya, lyoonse tuli mu luyando Lwakwe.
Leza ulacita eco Nca yanda. Wa kabusya Farao ku bukanze
mbubonya; a kwiita, kati Wa kali kuyanda Jakobo nkabela Wa
kasulaika Esau, kabatana kusola kuzyalwa. Lino bukanze bwa
Leza bweelede kuzulizigwa. Sa mubumbi inga…na bulongo
bwaambila mubumbi, mbuli mbo tu jana mu ba Roma 8 a 9.
59 Amulangilile, tu jana kuti awa Jona waka laililwa aa Leza
kuunka kunselelo ku Niniva, ku kambauka, a kwaamba kuti mu
mazuba ali makumi one oyo munzi uyo nyonyooka, nkaambo
Niniva wakali munzi mupati wakazwide cibi, cisi ca buhedeni.
Ba kakomba mituni. Ba kali, ncito yabo yakali mpati ya
kuzela, nkaambo bakali munsi lya nkomwe ya lwizi. Elyo ncito

yabo—yabo yakali ya ku…ncito, yakali ya kuzela nswi. Elyo
Jona, mubusena bwa kutanta bwaato…Elyo antela bwaato tii
bwakali kuzwa buyo ku ciindi eco. Pelewa kabweza bwaato kuya
ku Tarshishi. Elyo tu jana kuti a kumvwisya penzi eelyo Jona
ndya kanjila, kubusena kuya aa lwizi. Nda syoma kuti koonse
oko kwakasalwa aa Leza. Lwizi lwa kavundauka, nkabela Jona
wakati, “Amwange maanza anguakundi sowela kunze alwizi
kuya mu maanzi.” Elyo Leza waka jisi nswi ya kabambidwe,
mbuli mbo twiita kuti “nswimpati,” a kumena musinsimi.
60 Myaka misyoonto yainda, Nda kali mu Louisville, Kentucky,
ba—ba kajisi nswi aa…mafuwa aa imwi, aa ii—atala lya
mootokala umaninide. Elyo oyu Ricky muniini kaimvwi alya,
kajisi magilazi akwe ku mpemo yakwe, alimwi wakali kuboneka
kuba a lwiiyo lunji kwiinda ndwa kajisi bupampu bwa
kweendelezya, wa kali kusola kupandulula kujatikizya nswi
eyi. Wa kati, “Yebo ulizi, kaano kakaindi ka Bbaibbele, ako
nswimpati yakamena Jona.” Wa kati, “Ako nkaano buyo.” Kati,
“Nkaambo, nywebo mwabona, tamu konzyi kuwaala bbola mu
kumena kwakwe, yakali niini loko, alimwi tiya kakaonzya
kumena muntu.”
61 Eco caka yumisya loko kuli ndime kucizumina. Nda—Nda
kati kuli nguwe, Nda kati, “Munene, Ndi—Ndi yanda kululamika
ceeco.”

Wa kati, “Ncinzi eco?”
62 Elyo Nda kati, “Yebo wabona, inga wa…Eyo nswi
kwayanda tiiya kakonzya ku mumena, pele Bbaibbele
lya kaamba, kuti, ‘Leza wakabamba nswi.’ Ya kayakwa
busalesale. Leza waka mubamba kuba mupati kweelede ku
mumena.” Mwabona? Nda—Nda kalimvwa buyo kuti Nda
kali simusunzyanya ku Bbaibbele ikuti na Nse kapa bumboni
bwangu, kutondezya mibala, nkaambo bantu bakaliimvwi alya
kabaseka. Nda mwaambila, cakali cintu candeene cindi eco nica
kaambwa, mwabona, tii cakali ceenzu loko, cindi Ne kati, “To
zyi Magwalo. I Lugwalo lwakati, ‘Leza wakabamba nswi.’ Wa
kapanga eyi ya busalesale.”
63 Mbuli musimbi muniini ciindi cimwi, kazwa ku mbungano,
kati waa kali kkomene. Masusu akwe maniini akabambidwe
kabotu kusule, nkabela waa kajisi ciindi cibotu, kaimba
kulumbaizya kwa Leza. I muhedeni ku kkona wakati, “Ino
ukkomana nzi kujatikizya, mulindu muniini?”

Waa kati, “Nda kafutulwa buyo, kuya ku Julu.”
64 Wa kati, “Ncinzi eco nco jisi kunsi lya kuboko kwako, eco
cintu nco baita Bbaibbele?”

Waa kati, “Iiyi, munene, nde ndlyo.”
Kati, “Toli syomi na?”
Kati, “Lyoonse Ijwi lya ndilyo.”

65 Kati, “Ee, Ndi yeeyela kuti mula syoma kaano ako
kajatikizya nswi kumena Jona?”
66 Waa kati, “Iiyi, munene, Nda cisyoma. Ikuti na Bbaibbele
lyakati Jona wakamena nswimpati, inga Nda cisyoma.”
67 Elyo wa kati, “Lino mbobuti mboya kutondezya kuti—kuti
nswimpati yakamena Jona, munzila imwi pele ku lusyomo?”

Waa kati, “Cindi Nda kusika ku Julu, Ndiyo mubuzya Jona.”
Wa kati, “Mpawo ino kuti Jona katako?”

68 Kati, “Mpawo uyo elela ku mubuzya.” Aboobo cakainka
buyo kutondezya eco cakali kuyo citika, wa kainka nzila imbi.
Elyo eco citandila ku citondezya.
69 Pele Ndi syoma kuti nswimapti yakamena Jona. Lino, a
maanza kaangidwe, mwida lya nswi, kulaale atala lya lwizi,
kutandila kulampa kuli makumi one.
70 Lino nywebo no banakazi mulizi, kwiinda ku golonkolo
lyako liniini lya ngolide. Inswi kiyaamba mu maanzi, kuti
ijane cakulya cayo. Elyo yamana kujana cakulya cayo, ila
zuzya mwida lyayo liniini, ilainka aansi ku tako lya busena
akupumuzya tuyamyoo twayo tuniini alya. Mwabona, uli muku
lyookezya. Kuyamba kwakwe kula mujatilila. Alimwi lino ila
pumuna nkaambo ya katala kuyamba.
71 Atu yeeye kuti eyi nswi mpati yakacita cintu nciconya. Cindi
na kamena musinsimi, ula selemukila ansi, kulema kwakwe
kupati kwa mataani manji, uli lede kunsi lino, a musinsimi
mwida lyakwe. Elyo musinsimi wakacili muumi. Wa kamumena.
Elyo Jona kweelede kuti waka futatila, mwida lya nswi. Elyo,
nywebo mulizi, koonse nkwa kalanga, wa kali kukonzya kubona
da lya nswi mpati.
72 Elyo kanji Nda kayeeya zya bantu, kwaamba, “Nda
kakombelwa masiku ainda, pele janza lyangu talili kabotu. Nda
kakombelwa, alimwi Nse mvwide kabotu pe.” Ee, ulanga ku
zitondezyo, kufumbwa kuti walanga eco. Ikuti na mweembeli
wako waka kukombela, wakakunanika kubelesya mafuta, na
kufumbwa ciyanza nca belesya ca Bbaibbele lya Leza, weelede
ku cisyoma. We elede ku cisyoma.
73 Lino Nse yeeyi kuti umwi wesu wakasola kuba a zitondezyo
zinji mbuli Jona mbwa kajisi, nkambo, nzila yoonse nja kalanga,
lyakali da lya nswi mpati. Pele mulizi eco nca kaamba? Wa kati,
“Bali mukweena.” Ta ka cisyomi pe. Wa kati, “Alubo Njo langa
ku tempele Lyako lisalala.”
74 Lino Jona wakalizi kuti cindi Solomoni naka tuula tempele,
Leza waka simpikizya Busyu Bwakwe ku tempele, kwiinda
mukunjila mbuli Musumpululu wa kkumbi, a kunjila a kuunka
kunze lya Busena Busalala, aa Cuuno ca Luse a ku bbokesi, a
kukkala. Elyo Solomoni wakakomba, “Mwami, ikuti na bantu

Bako babe mu penzi, kuli koonse, alimwi uyo langa ku busena
obu busalala, a kukomba, mpawo Uyo bamvwa kuzwa ku Julu.”
75 Lino, ikuti Jona, kunsi lya ziimo ezyo, konzya kuba a
lusyomo mu mupailo wa muntu, muntunsi, oyo wakawide
kumane; a ku tempele lya kayakwa ku maanza aa muntu,
eelyo Leza ndya kanjilila; nkabela waka vunwa kuzwa ku
zitondezyo zili boobo, mbuli ezyo; nkunji buti nko tweelede,
sunumasiku, kunsi lya ciimo cesu ciniini, mpoonya aakati
ka Busyu bwa Leza mupati Mwini, awo mpo tubona bantu
kabaponesegwa, kabafutulwa, a kuzuzigwa Muuya Uusalala!
Muta langi ku tempele lya kunyama; pele amulange ku tempele
ku Julu, awo Kristo mpa kkede ku janza lyalulyo lya Mupati,
a nguzu, a Bulowa Bwakwe Mwini, ku kubamba nkombelezyo
aa kulyaambilila kwesu. Twe elede kuusa nsoni ku bukompami
bwesu. Lino, kusikila wakonzya kuba a lusyomo lubotu kwiinda
Jona mbwa kajisi, uta mujani.
76 Amubone, mpawo tu jana kuti Leza, kunsi lya mupailo
oyo a lusyomo olo…Na kakonzya kubikka okisijini tenti
okuya; Ta ndizi eco Nca kacita. Pele wa kakkala, kweendelana
ku Ijwi lya Kristo Mwini, mazuba otatwe a masiku mwida
lya nswi eyo. Elyo mpawo atu ciyeeye, kutandila, kwayanda
kwakali kutandila ileveni okuloko mu buzuba, boonse bazeli
banswi bakali kutandila buyo kulibambila kunjila nkambo ka
cisusulo cabo cabwaaseme, alimwi bakali kutandila kunyamuna
manyandi abo. Elyo aba bahedeni bakali kukomba banyama,
nkabela kaleza ka lwizi kakali nswi mpati. Elyo kutandila buyo
akati ka buzuba, mpaawa kwakasika kaleza ka lwizi kakaboola
mukati, nswi, kazapula mulaka wakwe, nkabela musinsimi
wakeenda kuzwa ku mulomo wakwe. Ta cigambyi ba keempwa,
masimpe, nkaambo kaleza ka kaswida musinsimi. Elyo wa
kaindamu tugwagwa, kaamba, “Mumazuba ali makumi one obu
busena buyo nyonyoonwa.” Mwabona, Leza ulizi nzila ya kucita
zintu.
77 Lino, ba kalomba citondezyo Jesu, nkabela Wa kabaambila
kuti, “Ii—ii nzyalani mbyaabi aya bumambi iyandaula
zitondezyo.” Elyo, lino, Ndi lizi kuti kuli bupanduluzi obo
Mbwa kali kubaambila. Obo mbwini. Pele Ndiyo cibweza buyo,
kuba a bupanduluzi bunji.
78 Ndelili ni twa kasola kuba a nzyalani mbyaabi loko kwiinda
njo tujisi ndyoonya lino? Ii nzyalani mbyaabi aya bumambi!
Bayo mwaambila, kuunka mu kagwagwa, kwaamba, “Sena uli
musilisi wa Buleza?”

“Peepe. Kristo ngo ngwe.”
79 “Ee, ikuti na uli musilisi, na ula syoma, waamba kuti uli
musilisi; Ndi lizi mulombwana uli anselelo awa uuciswa, boola
umu ponye. Ndi lizi waamba kuti waka busya bafu; muntu

wakafwa nkabela waka mubusya? Tu jisi namaumbwe iizwide
mbabo kunselelo kuno; ko citondezya kuli ndiswe.”
80 Amuyeeye, oyo ngu dyabulosi nguonya mukulukulu wa kati,
“Ikuti na Uli Mwana wa Leza, kolailila mabwe aya kuba
cinkwa.”
81 Ngu dyabulosi nguwenya mukulukulu oyo wakabikka
kalembo ku meso aa Mwami wesu, mu palesi cifumo eco,
kavumba meso Akwe, elyo baka bweza kasamu, bakolwi abo,
basilumamba babwekela, aku Mu uma ku mutwe kubelesya
ncico, elyo mpawo wakainzya kasamu, umwi kuli umbi, a kuti,
“Tula mvwisya kuti Uli zyi maseseke aa moyo. Tula mvwisya
kuti Uli musinsimi. Ikuti na Uli musinsimi, kosinsima a ku
twaambila oyo wa Kuuma. Tuyo cisyoma mpawo.” Mwabona,
oyo ngu dyabulosi nguonya mukulukulu. Mwabona? Leza
tasangabalisyi umwi.
82 Ngu dyabulosi nguwenya mukulukulu oyo wakati, “Ko zwa
ku ciingano. Atu Ku bone kacita maleele.” Oyo dyabulosi
ulapona sunu.
83 Elyo Jesu wakaamba, kuti, “Ii nzyalani, mbyaabi, ikompeme
iyo yandaula citondezyo, nkabela bayo cijana. Nkambo mbuli
Jonasi mbwakali mwida lya nswi, kwa mazuba otatwe a masiku
otatwe, mbubonya Mwana wa muntu mbwa yooba mu moyo wa
nyika.”Mpawomusyobo nzi wa citondezyo Nca kali kukanana? I
citondezyo ca bubuke. Elyo kumanemyaka ili zyuulu zyobilo zya
kukambauka kwa Makanimabotu, myaka ili zyuulu zyobilo ya
kukazya, Bbaibbele lya keenda kwiinda muli coonse caco. Elyo,
sunumasiku, Jesu Kristo uli akati kesu, mu nguzu zya bubuke
Bwakwe, kacita zintu nzyoonya Nzya kacita cindi Na kali waano
aa nyika. Eyi ni nzyalani ikompeme aya bumambi.
84 Musalali Johane 14:12, Jesu wakati, “Oyo usyoma Ndime,
milimo Nje cita uyo icita awalo.” Mwabona? “Nekubaboobo
kaindi kaniini a inyika, mabambe aa kosmosi, taka Ndi boni
limbi, nekubaboobo muyo Ndi bona. Oyo ngo sikutasyoma,
inyika, mabambe aanyika, mabambe aa mbungano, taka Ndi
boni limbi. NekubaboobomuyoNdi bona,musyomi, nkamboNjo
oba andinywe, akwalo muli ndinywe, kusika ku mamanino aa
inyika.”
85 Elyo eyi nzyalani mbyaabi yabumambi njo tujisi aa nyika, ya
kufubaazya Ijwi lya Leza litaanzi, kufubaazya i—ca mbungano,
ula tambula sunumasiku citondezyo ca bubuke. Nkaambo, zintu
ezyo Jesu Kristo nzyali mukucita sunu, mu mbungano, takukwe
muntu mu inyika ukonzya kucicita kunze lya Jesu Kristo. Elyo
ncitondezyo cakuti Ula pona sunumasiku. Wa kabuka kuzwa
ku bafu, myaka ili zyuulu zyobilo zyakainda, alimwi muumi
ncobeni buya sunumasiku mbuli Mbwa kabede cindi Na keenda
mu Galilaya. Ameni. Citondezyo ca bubuke!

86 Mpawo tula bona, kuyabuya muciindi cakatobela, Walo
utondeka ku ciindi ca Solomoni. Wa kati, “I bantu ba Niniva
bakeempwa ku kukambauka kwa Jonasi, alimwi kuli mupati
kwiinda Jonasi awa.” Wa kati, “Elyo mbuli mu mazuba aa
Solomoni, obo namalelo waku Musanza mbwa kazwa ku zibeela
zili kulaale zya nyika, kumvwa busongo bwa Solomoni, elyo
mupati kwiinda Solomoni mpali ano.”
87 Mwabona, tiiba kakonzya ku cimvwisya. Ba kali kulema.
Isaya wakati, “Bali jisi meso nkabela taba konzyi kubona, matwi
a kutakonzya kumvwa.”
88 Ndiyo amba eci a luyandisyo. Pentekoste, citandila kuba
nzila njionya. I cintu eco Leza nca kasyomezya, cilainda
mpoonya ali ndiswe, elyo twa kacilekela buyo kuunka. Ino ndi
penzi nzi ku bantu ba Pentekoste, sa eci, baka bona kunji loko
kwa Leza…
89 Cila ndiyeezya kaambyo kakaindi, na kaano Nke kabala
cimwi ciindi ca mukamwini oyo wakalemba kujatikizya lwizi,
elyo wa kati taka sola kwiibona. Mbuli mbo tumvwisya kuti
Stephen Foster, mulembi uyandwa, wakalemba kujatikizya
“Swanee” Mulonga, nkabela takasola kubona Suwannee
Mulonga. Elyo mulembi oyu wakali lembede kujatikizya lwizi,
alimwi takalina bona lwizi. Ciindi cimwi wa katola lweendo
kuya ku lwizi. Elyo mu lweendo lwakwe wa kaswaana simaato
mudaala, munyo wakaindi, kaboola, a malezu aamvwi ku busyu
bwakwe, a paipi lyakwe lya mapopwe mu mulomo wakwe. Wa
kati, “Nkokuli nkoya, muntu wangu mubotu?”
90 Wa kati, “Ndi inka ku lwizi.” Wa kati, “Ndime i—
Ndime sikuyabila.” Wa kati, “Ndi—Ndi yanda ku lubona. Ndi
yanda kubona mayuwe alo aatuba mbuli mayuwe aamunyo
umpauka atala ameenda. Ndi yanda kubona kutondezegwa kwa
mulengalenga mu maanzi aa bbulu, kanunkizya munyo mu
mulengalenga. Ndi yanda kumvwa bayuni ba gaalo mbuli mbo
baongolola a kukwiila, mbuli mbo bajokela konse ku maanzi.”
91 I simaatomudaala waka bweza paipi lyamapopwe kuzwa ku
mulomo wakwe, a kuswida mate. Wa kati, “Nda kazyalilwa ali
ncico, myaka ili makumi ali cisambomwe yakainda. Nse bwene
cintu cibotelezya maningi kujatikizya ncico.” Nkaambonzi? Wa
kabona kunji loko kwa ncico, cakaba cintu buyo kuli nguwe.
92 Elyo nde penzi kuli ndinywe noba Pentekoste. Mula bona
kunji loko kwa kulumbaizya a zilongezyo zya Leza, kusikila zya
sobelela moonya muli ndinywe. Twe elede kubatama a zintu ezi,
a kulemeka zintuzyonse Leza nzya tupa.
93 Lino, mazuba aa Solomoni, mbuli kufumbwa silwiiyo
lwabukombi, muntu wa Lugwalo ulizi kuti obo bwakali bukkalo
bwa ngolide ibwa ba Hebrayo. Teeba kajisi lumamba. Ba, cakali
kutandila mbuli Mileniamu kuli mbabo. Buzuba bupati! Ba
kayaka tempele. Masi oonse aka bayoowa. Ba kali kuyoowa

kucita kufumbwa cintu, nkaambo balizi kuti bantu bakali a
moyo omwe a kuzuminana komwe. Leza waka bapa cipego,
nkabela baka cisyoma. Baka citambula, alimwi a moyo omwe
a kuzuminana komwe bala beleka a ncico.
94 Oh, ikuti na swebo, bantu ba America bakonzya,
sunumasiku, boonse ba Presbyteria, a ba Methodisti, aba
Baptisti, aba Pentekoste, mumwaye tunsiyansiya twanu oto
kabungwe kanu nko twaka muyakilila konse, kupambukanya
bunyina, “mukuboneka kutaba a lusyomo.” Ikuti na twa
konzya kuzwa mu cipapa eco cakale motubede, a kukonzya
kuboola antoomwe a kuzumina cipego ca Leza, aa mbaakani
eyo Nja kaipa kuli ndiswe, inga caba ciyusilo cibotu maningi ca
mabbomba eco Nce zyi. Inga ndasala kwiima kunze lya ceeco,
zisyomezyo zya Leza, kwiinda ziyusilo zyoonse nzyoba kali
kukonzya kuyaka. Obo, ino ncisi, ino ndubukulusyo luyooba,
nzila masi amwi mbwayo yoowa kucita cimwi kujatikizya ncico.
Leza watupa cipego, pele tu bamba mumuni wa ncico.
95 Tu sola ku cileta mu cikama comwe ciniini, a kwaamba,
“Tuli cijisi, alimwi to jisi cintu cimbi cakucita a ncico, nkaambo
toboni kwiinda mu magilazi angu.” Ta tweelede kucita ceeco. Ta
ciluleme. Kufumbwa kuti dyabulosi wakonzya ku kulwana umwi
aumwi, ta elede kulwana.
96 Pele cindi mwabona oko kukamantana kwa inguzu zya Leza,
kabunganya mbungano Yakwe antoomwe kuzwa ku myuuwo
yone ya nyika, mpawo muyo bona cintucimwi cicitika.
97 Tu jana kuti, mu mazuba aa Solomoni, Leza waka
mupa cipego ca kutweluka. Ca kali cipego cipati, cipego ca
kutweluka miyeeyo, azimwi zimbi, zya busongo. Elyo bantu
baka bunganina kuli ncico. Ba kamubamba mwaami. Elyo,
nywebo mulizi, wa kaba mubandi wa inyika. Bantubonse
bakaambaula zya Israyeli. Lino, tiiba kajisi matelefooni a
matelevizhioni, a zintu, mpawo, baka bweza makani kuzwa ku
milomo kuyaku kutwi. Elyo bantu boonse baboola kwiinda inga
babona cipego eci cipati ca Leza, kubeleka, elyo bantu bakali
kunga, baa, bakali kunga—bakali kunga baamba bantubonse.
Elyo mpuwo yakwe yakeenda ku inyika yoonse. Elyo boonse
babo teeba kajisi lumamba, taakwe penzi, nkaambo baka
tambula cipego eco Leza nca kabapa.
98 Toonse, sunumasiku, swebo toba Presbyteria, Methodisti,
Baptisti, cibeela ca Pentekoste, toonse inga twa sowa buyo
mizeezo yesu, a kujoka a kubona eco Leza nca kaamba
kujatikizya Ndilyo, a nzila Mbwa kaamba kuti Lya keelede
kupegwa. Ta konzyi ku Li cinca. I nzila mbo Lya kawida
aa Buzuba bwa Pentekoste, eyo nje nzila Mbo wakawida ku
ng’anda ya Koneliyo. Elyo ciindi coonse Niwa kasola kuwa, Wa
kawa nzila njionya, kunsi lya malailile ngaonya ayo Petro nga
kalemba, mu Incito. Elyo eyo icili nzila mbo iimvwi. Yeelede

kukkala munzila eyo. Kufumbwa nzila imbi…Takukwe busena
bumbi mu Bbaibbele awo mpo bakasola ku Li tambula nzila
imbi kunze lya kucita malailile abusilike ayo aa Incito 2. Obo
mbombubo. Eyo, elyo tula Ujana asunu, eyo nje nzila mbo
weelede kusika.

99 Pele mu kusinizya, muntu ulatambula Leza a ku Mu syoma,
pele ikuti na bayo buyo…Mpawo bala lisomona beni, alimwi,
“Kuti, tu jisi eci alimwi nku koonse kuliko kuli Ncico.” Mpawo
bala lyaandaanya lwabo. Mpawo taba kabwezi ciyubunuzyo
cipya. Bala ibunganya. “Eyi nje njiyo. Eyi ni njiisyo yesu,”
mamanino a ii—ii ciindi. Ikuti na inga waba akabungwe kaya
kugola mu njiisyo yanu kubelesya kkoma, “Tula cisyoma eci,
kusanganya kunji mbuli Leza mbwayo tutondezya,” mpawo
eco cili kabotu, Ndiyo unka kuli ceeco; pele kutali a ciindi.
Nkaambo, Leza ngu Leza, alimwi ciindi cili mukweenda.

100 Lyoonse tusola kucebuka a kubona eco Moody nca kaamba,
eco Sankey nca kaamba, eco Finney nca kaamba, eco Wesley nca
kaamba, eco Luther nca kaamba. Balo bakali bantu ba buzuba
obo.

101 Sayaansi tai cebukili a kubona eco sayaansi ncoya kaamba.
Baa, myaka ili myaanda yotatwe yakainda, munasayaansi waci
Frenchi waka tondezya kuti na muntu wasola kuzuza a lubilo
lukali lwa mamaile ali makumi otatwe mu oora, nguzu zikwelela
ansi inga zya mukwempa kuzwa aa nyika. Sa inga mwayeeya
sayansi ya sunu kwaamba eco? Sunu uya bweenda kutandila
mamaile ali zyuulu zyobilo mu oora, kusola kujana citucimwi
kulesya kunyebulula lubulo kutegwa akonzye kuzuza mamaile
ali zyuulu zyonemu oora. Taba cebukili a kutondeka kuli nguwe.
Ba langila kumbele.

102 Pele mbungano lyoonse icebuka. Atu lungumane! Nkambo,
inguzu zyabo zili golede. Elyo tu jisi nguzu zitagoli, “Nkambo
zintu zyoonse zilakonzeka kuli baabo basyoma muli Leza.”
Lusyomo lwini ncobeni luyo zuminana a Ijwi lyoonse eelyo Leza
ndya kapa, a “ameni.” Kutali, “Ee, cakali ca nzyalani imbi.” Ngu
mbobuca nguwenya, sunu, amuya myaaka!

103 Lino tu jana kuti Solomoni, makani akamwaika kapati
kusikila akainka lweendo loonse kuselemukila mu Sheba. Elyo
baka jisi namalelo kumusanza okuya, kweelede kuti wakali
mulindu muniini mubotu. Waa kali kweendelezya bantu bakwe.
Elyo, nywebomulizi, ba katalika kumwaambila kuti kwakali ii—
ii Lezamupati kutalamu Israyeli, alimwiWakananikamuntunsi
a cipego ca kutweluka oyo wakali muntunsi wiinda, kuti taakwe
muntu wakali kukonzya kuba a busongo mbuli boobo. Ca kacita
kuzwa kuli kaleza. Elyo, nywebo mulizi, “Lusyomo lulaboola ku
kumvwa, kumvwa Ijwi.” Elyo cakaumamoyo wakwe, mbuli mbo
cakacita ku mwanakazi muniini mwaamu ku mukalo masiku

ainda. Ca kauma moyo wakwe, nkabela waa katalika kuyanda
kuziba makani aceeci.
104 Ndi yeeya kuti cileelede kuli umwi wesu, cindi twa ziba awo
Buumi Butamani mpo bubikkidwe, nkaambo tu sola kupona.
105 Ee, aimwi nkamu ya bantu ya kaindamo, kwayanda
wakaimikila akubaleta mu palesi. “Sena mwakainda mu
Palestine?”
106 “Iiyi, tu jisi mafuta amwi, a ngale zimwi a zintu kuzwa awo.”

“Ee, sa cili bwini kujatikizya cipego eco cipati ca Leza
wabo?”
107 “Bwalo mbwini. Nda kacibona mu kupandulwa.” Mwabona,
lusyomo lulaboola ku kumvwa.
108 Elyo mpawo waa katalika ku, katalika nyota. Waa kali
kuyanda kwiibona, lwakwe.
109 Lino waa kajisi buyumuyumu bunji bwa kwiinda mo. I cintu
citaanzi, waa kali muhedeni. Cintu cimbi, waa kali namalelo.
Elyo kwiina kuzumbauzya, kucita eci, waa kali kuunka ku
mupaizi wakwe wini, kuyo jana kuzumizigwa kuunka kutala
kuyo mvwa eci. Aboobo inga Nda yeeyela…Ikuti na Nda lila
kusanka cisetekene, Ta ndaambi eci eno. Ndiyo pa dilama buyo
niini awa. Inga nda muyeeyela kaya kunselelo ku mupaizi, a
kwaamba, “Taata uusalala?”

“Iiyi, mwana wangu musimbi,” wakaamba mupaizi.
110 “Nda kali kumvwa makani ayo kutala mu Israyeli ba jisi
Leza kutala kuya, oyo wakananika muntu ujisi kutweluka
Kwakwe Mwini a nguzu.”
111 “Lino amuswiilile, mwana musimbi. Ikuti, ikuti na tuleza
tupati twa sola kweenda, inga twaenda akati kesu.” Nywebo
mulizi, ta beelede kuba bapaizi bapagani, kusyoma ceeco.
Mwabona? “Ikuti na basola kweenda, inga bacita kufumbwa
cintu mu kabunga kesu. Inga noba takaba akati kabo bamwi,
mwabona. Akwalo, balo ncikama ca mubumbulusi uusalala.”
Ee, Nse kali kuyanda kwaamba ceeco, mwabona, pele nywebo
mulizi. “Ta—ta—ta, ta bali maningi. Eyo ni nkamu buyo ya
basikwiindilizya. Bala lungulula misyobo yonse ya twaano
tujatikizya kulanduka Lwizi Lusalala, tutalai cintu pele twaano
buyo twansiku. Aboobo tamu konzyi kusyoma nkamu eyo kutala
okuya, nkaambo balo—balo ncikama buyo ca kuzimba. Lino
ikuti na kuli nguzu zimwi, zili mu kaleza kapati, Dagoni, na
zimwi ezi awa.”
112 Nda konzya kumvwamwanakazimuniini, kaambaula aniini,
waa kati, “Pele, yebo ulizi, ba ndaambila kuti oyuLeza ngo bajisi
kutala kuli Leza wini.”

“Baa,” wa kati, “mwanamusimbi, ako nkaleza keni.”

“Pele, ba, ba ndaambila kuti oyu Leza kutala kuya uli jisi
buumi.”
113 Mwabona, cindi—cindi—cindi cintucimwi cajatilila ncobeni
ku moyo, Leza uyo ambaula a nduwe ikuti na uyo zumanana
buyo kwaambaula. Mwabona, “Muta libiliki eco nco muya
kwaamba; ciyo pegwa kuli ndinywe mu oora eelyo.”
114 Mpawo kati, “Ba amba ceeci Leza atala awa ngu Leza oyo
uyanda bantu Bakwe, mpawoUla seluka alimwi Ula liyubununa
Mwini kwiinda mu bantu Bakwe.”

“Aah, takukwe cintu kuli ceeco. Amuswiilile.”
Oh, eco nco wamba? “Lino aniini buyo. Ndiya kujulu.”

115 “Ikuti na waunka kutala, yebo, baa, uyo leta sampu. Uta
kujanika ku lubukulusyo olo. Nkaambo, ta tubelekeli amwi,
nywebo mulizi, aboobo ta mweelede kucita ceeco.” Mwabona?
116 “Elyo nywebo mulizi,” waa kati, wa kati, “banene bangu
bapati baka belekela mutuni oyo, eco cibumbwa, na banene a
baama bangu, bantu bangu boonse baka zibamba zibumbwa,
elyo taakwe umwi wabo wa katondezya kabeela komwe ka
buumi. Bali buyo…Ta ndikwe makani kuvula kwa maskroo
njo konzya kubala, a kumbi, tabana tondezya kabeela komwe
ka buumi. Elyo ba lati, ‘Obu Mbuumi.’ Elyo obu…Nda bikkila
maanu kujatikizya ncico.”
117 Ee, inga Nda mumvwa kati, “Lino, langa, ikuti na
waunka kutala okuya, Ndiyo kutanda. Ndiyo bweza yako…Uli
membala wa bulembo awa, yebo ulizi. Elyo ikuti na Nda…Elyo
ujisi bulemu bumwi, nkabela uyo ubausya bulemu bwako ikuti
na waunka akati ka nkamu mbuli eyo.” Mwabona?

“Ee, acibe bulemu, na pe!”
118 Nywebo mulizi, cindi Leza aunka ku jatilila ku moyo wa
muntuumwi, taakwe cintu ciyo ima mu nzila yabo. Bayo sika
okuya, nekuba, nkabela Leza uyo cibona; Ta ndikwe makani
na mulumi, mukaintu, mwana, mukambausi, mweembeli,
kufumbwa na nguni, cindi nzala yaboolela Leza.
119 Lino tu jana mulindu muniini, cindi na kalibambila, waa
kati, “Ee, Ndiyo—Ndiyo unka, nekuba.”
120 “Pele tuyo kutanda. Zina lyako tali kabiko okuno.”

“Ee, inga akwalo wa cigwisya, nkaambo Ndi inka.”
121 Aboobo lino mpawo, waa kacita kubbadela muulo. Bunji
bwesu tatu yandi kubbadela muulo. Inga twa yanda kujatilila
ku kansiyansiya kamwi.
122 Lino, mwanakazi kwiina kuzumbauzya wakaiya mabbuku
aa bukombi obu. Waa kabona kuti obo bwakali bupange bwa
Leza; alimwi kuti Leza, busongo boonse Leza, waka jisi cipego
ku muntu, kuti Leza Mwini wakali kulitondezya Mwini, kutali
kwiinda mu mutuni umwi, pele kwiinda mu muntu.

123 Obo buhedeni mbobuli cikozyanyo cilondokede, na,
citali-…na, cikozyanyo ca Bunakristo, obo mukombi wa
bupagani mbwayo wida kumbele lya mutuni a kuli fugamina
mwini, mu nzila ili boobo, kuti ula—ula syoma kuti mutuni oyo
ula muvwiila.

124 Mbuli i—i—i Navaho muna India. Ba kajisi fulwe wa kaleza
ka mvula, a ntimba kusule lyakwe, nkabela baka panga mutuni
oyo. A kupanga cikwa citakwe cintu, elyo bakali kwiitila, alimwi
bakali kuga baamvwa majwi abo beni kajokoloka, elyo ba
kayeeya kuti yakali mvula leza kaambaula kaindi kuli mbabo.

125 Ino ndwandaano ku Bunakristo, nekuba. Tula fugamina
kumbele lya Leza wiindakugambya oyo utali mutuni, alimwi tu
zwide a Nguwe a kuba mutuni Wakwe, cinkozya Cakwe cipona
Cakwe, kabeleka, keenda aa nyika mbuli ciiminizyo cipona ca
Leza oyo ngo tubelekela. Leza mu muntunsi! Ci liimpene ku
buhedeni; balawa kumbele lya Mariya na Josefa, na musalali
umwi, na cintucimwi cimbi mbuli ceeco, eco cakafwide kwa
myaka. Elyo, pele, nywebo mwabona, Muuya Uusalala uboola
mu cilenge cipona, kutali mu mutuni ufwide; pele mu cilenge
cipona, a milimo kwiinda mu cilenge eco cipona, kutali kwiinda
mu mutuni. “Muli matempele aa Leza.” Mwabona?

126 Aboobo tula bona kuti Leza tacinci, Ula cita cintu nciconya
sunumasiku mbuli Mbwa kali kucita mu mazuba aa Solomoni.
Wa kapa Solomoni cipego eci.

127 Elyo tu jana kuti, lino mwanakazi muniini weelede
kulibambila. Lino, waa kajisi zintu zinji zya kumulanganya.Waa
kajisi ciimo cinji a cisinkila cinji, pele kutali lusyomo lwakwe.
Lusyomo lwakwe tii lwaka jisi nociba comwe.

128 Lino waa kayeeya eci, “Ndi inka kutala kuya. Elyo ikuti na
Nda unka, elyo ikuti na cintu cili luleme, Ndiyo cigwasya. Ikuti
na ta ciluleme, Nda konzya kujosya zipego zyangu ku muunzi.”

129 Nywebo mulizi, weelede kwaambaula ku bantu bamwi ba
Pentekoste. Mbo mbubo. Uh-huh. Mbo mbubo. Kamuya awa
a kuliita lwanu kuti Pentekoste, a kugwasilizya mabambe aa
maredio ayo afubaazya cintu nco musyoma? Elyo cizulilwa
akati ka bantu bako beni, ku kugwasya bubambe bwa Leza.
Mwabona?

130 Lino, pele waa kabweza mali, ngolida a libano, azimwi
zimbi, nkabela waa kalongela nkamele zimwi.

131 Lino, cintu cimbi, waa kajisi ii—ii lweendo lwa ntenda.
Amuyeeye, bana ba Ishimaeli bakali mu lukula, nkabela bakali
bafumpi. Elyo obo mbo cili citete ku nkamu eyo ya bafumpi
kunjila ali namalelo oyu muniini, a bazibe basyoonto ambali
mbuli balindizi, a kujaya abo a kubweza lubono olu loonse.

132 Pele, nywebo mulizi, cindi wafwa nzala a nyota ya Leza,
toboni ntenda imwi, taakwe cintu nco bona. Yebo usola kusika
kuli Leza, alimwi Leza lyoonse ulabona kuti wasika kuya.
133 Waa kali kuyanda kusika okuya. Oko nko kuyanda kwamoyo
wakwe, aboobo Leza wakali kuyo bona kuti waa kasika okuya.
Lino, taakwe nakayeeya kujatikizya ntenda.
134 To yeeyi kujatikizya ntenda. To yeeyi kujatikizya kukazigwa.
Tokwe ndaba eco muntuumwi umbi ncaamba. Ikuti na moyo
wako wafwa nzala loko kuli Leza, bukanze bulikke mbo jisi
nkusika kuli Nguwe. Ta cibambi lwandaano luli loonse nzilambo
mweelede kusika okuya. Amu sike buyo okuya! Lino, waa kajisi
bukanze mbubonya obo.
135 Elyo lino, kwiina kuzumbauzya, waa kabweza maskroo
oonse alimwi wakali kubala, mbuli mbwa kali kweenda.
Kweelede kuti bakeenda ciindi camasiku, nkaambo, olo Lukula
lwa Sahara, eyomitunga igaminina yalo ikupya, ikupyamaningi.
136 Lino amuyeeye buyo, waa kajisi musinzo mulamfu ngwa
keelede kuunka, kuyo bona busongo bwa Solomoni. Ikuti na
wa ceeleka aa maapu yako, ndweendo lulamfu kumusanza
okuya, kutandilamamaile ali myaanda yotatwe. Elyomulizi mbo
cakatola ciindi cilamfu? Lino, ta kainka mu Cadillac ijisi maeya
kkondishina, pele waa katanta kusule lya nkamele. Elyo caka
tola mazuba akwe ali makumi ali fuka, myeezi yotatwe, kusika
okuya.
137 Ta cigambyi Jesu wakati, “Uyo ima a nzyalani eyi a kwiipa
mulandu.” Bamwi bantu bakkala mutala lya kagwagwa, taba
kakonzyi nokuba kusizya mulyango awo cintu nciconya mpo
cizumanana. Mbo mbubo. Ameni. Ta cigambyi uyo ima mu
Lubeta a nzyalani lino, a kwiipa mulandu. Peepe, cindi twa
nojisi ma Cadillac aajisi maeya kkondishina, a tooze a ndeke, a
nzila zyoonse, Leza waka cibikka buyo moonya mu maanza ako
nkabela nekubaboobo ta tuka ciciti. Elyo waa kaboola musinzo
oonse oyo kuzomvwa busongo bwa Solomoni, alimwi mupati
kwiinda Solomoni mpali ano, Mwami Leza Mwini! Amubone!
138 Mpawo tu jana kuti waa katalika kulanduka lukula, kabala
ayo maskroo, kumalekelo waa kalisya kusikila waa kasika
okuya.
139 Antela waa kaboola mu lubuwa, lubuwa lwa palesi na
kufumbwa mbo cakabede, a kusimpa matente akwe, eco cakali
cilengwa mu mazuba ayo, a tusimbi twakwe tuniini a bazibe
bakwe, kabambidwe.
140 Elyo mpawo atu yeeye buyo, cifumo cakacilila, mulangu
wakazuza a—a myeembo yoonse yakalizigwa, i kwiimba kwaka
zumanana, nkabela waa kanjila a kubweza cuuno cakwe
kusule kwini. Waa kaboola kuziba mbo cakabede, bwini na pe.
Waa kali kuyanda kuliziba mwini. Ta kali kuyanda kukkala
kulaale kumusanza okuya. Ikuti na waa kamvwa cintu eci

cipati, ta kakonzya kubweza eco muntuumwi umbi nca kaamba
kujatikizya ncico. Waa kali kuyanda kuliziba mwini.
141 Mbuli Filipo mbwa kaambila Nataniyeli, mu ciiyo cesu
masiku ainda, kati, “Sa inga cimwi cibotu cazwa mu Nazareta?”
Na kuzwa ku…Ndiyo yeeya busena mu kaindi kaniini, oko
Nkwa kazwida. Kati, “Sa inga cimwi cibotu cazwa mu
Nazareta?”
142 Kati, “Boola ubone. Uta kkali awo a kukazya. Boola, uzo
libonene omwini.”
143 Ikuti na twa konzya buyo kucita cintu nciconya sunumasiku.
Boola, bona! Bweza Bbaibbele lyako, kolingula eco nco bona
kaciyabuya. “Amulingule Lugwalo,” Jesu wakati, “nkambo Nge
Ngawo ayo aa Ndi lungulula.” Walo ndi Ijwi. Elyo Magwalo
Lwawo ndi Ijwi, aboobo Lila Mu lungulula cindi Lugwalo lwaba
Buumi kuli ndinywe, cindi Lya yubululwa muli ndinywe.
144 Lino tu jana kuti waa kalibalide maskroo, alimwi waa
kalizi bupange bwa obo Jehova mbwa kabede: busongo boonse.
Alimwi cindi na kasimpa matente akwe maniini, wakaanzika
zipo zyakwe kuya mu kkona, kuyanda kuziba naa cakali luleme
nape. Ikuti na cili luleme, cileelela ku zintuzyonse nzya jisi. Ikuti
na ta ciluleme, ko cijosya.
145 Elyo Ndi yeeya cintu nciconya sunumasiku. Ikuti na
bubambe obu bwa lufutuko mbo tu lwanina buli luleme, tu jisi
nkongole ya zintu zyoonse nzo tujisi, buumi bwesu, ciindi cesu,
zintu zyesu zyoonse zimbi. Ikuti na ta ciluleme, mpawo koziba
eco ciluleme; nkaambo ujisi buyo buumi obu bomwe, nkabela
ciyo mana cakufwambaana. Amulingule Magwalo, lutaanzi, a
kubona ikuti na ceendelana a Lugwalo.
146 Mpawo tu jana kuti oyu mwanakazi muniini umu janina
cuuno kusule kwini, mbuli basikube bapya boonse mbo
basola kucita ciindicimwi. Elyo mweembo niwa kamana
kulila. Mweembeli Solomoni wakasika, kakkala acuuno. I
muswaangano wakatalika. I makkaadi aa mipailo akaitwa.
Oyo wakalila loko, pele Ndi sola kubamba kaambo keni. Elyo
waa kajana lino. Waa kati, “Ndiyo bona awo busongo obu
mpo bubede.” Aboobo cindi mulwazi mutaanzi, nekubaboobo
wakasika, na kufumbwa mubuzyo mbowa kabede, wakaboola
kumbele lya Solomoni, wa kaciyubununa. Waa kati, “Yawe, mbo
mbubo.”
147 Lino, ta kali kuyanda kwaamba kuti, “Yebo ulizi, kuti
muntu ujisi kukwabana kwamizeezo, Nda syoma.” Moyo wakwe
wakatalika kufwa nzala. Waa katalika kusyoma, buzuba a
buzuba.
148 Kumalekelo caka boola ciindi cakwe kwiima kumbele
lyakwe. Waa kajisi maseseke, awalo. Elyo cindi nakasika
kumbele lya Solomoni, Bbaibbele lya kati, kuti, “Kwakanyina

cintu mu moyo wakwe cakasiswa kuzwa kuli Solomoni.” Wa
kayubununa maseseke oonse mu moyo wakwe.
149 Elyo cindi nicaka citwa ali nguwe, waa kaima mbuli
mupagani kumbele lya bantu, elyo waa kati, “Koonse Nkwe
kamvwa nkwa bwini, a kunji.” Waa kati, “Balacoolwe baalumi
abo bali waano kubona cintu eci kacicitika abuzuba.” Ameni.
Oh, ta—ta kajisi kuyoya limbi muli nguwe, nokuceya. Cindi na
kabona kuti bamwi baka cicita ali mbabo, nkabela waa kacicita
ali nguwe, nkabela waa kasyoma Leza.
150 Ta cigambyi, ta cigambyi kuti Jesu wakaamba kuti, “Uyo
ima a nzyalani eyi.” Cindi, ngooyo Mbwa kabede kaimvwi alya,
kacita cintu nciconya, kunji buyo kwa ncico, a zitondezyo zinji
zyanguzu; nkabela ba kaliimvwi awo, “Tondezya,” kwaamba,
“tutondezye citondezyo kuzwa ku Julu.” Oh, mbobuti bantumbo
bakonzya kuba boofu! Wa kati, “Uyo ima mu Lubeta, a nzyalani
eyi, a kwiipa mulandu.”
151 Elyo mpawo kumane myaka ili zyuulu zyobilo zya
Makanimabotu kukambauka, a Muuya Uusalala kaukunka
mu mazuba aya akumamanino, aa bantu, zipego zya Muuya
Uusalala, a kusyomezya kuti oku kutweluka kupati kuyo jokela
mu mbungano alubo; ino inga wacita nzi ku nzyalani eyi
cindi yaima awo, kumane ciindi cakwe kusanganya myaka iili
zyuulu zyobile ya Makani mabotu kukambauka, mu mazuba
aya akumamanino kubona zipego, kutali cipego, pele zipego
zya Muuya Uusalala? Waa kapa buumi bwakwe kuli Kristo.
Nkaambonzi?
152 Nde elede kujala, nkaambo Ta ndi…Ndi yanda—Ndi yanda
ku mukombela.

Beenzuma, mwabona, ba kati, “Tu tondezye citondezyo. Tu
yanda…”
153 Eelyo nde penzi kuli ba Pentekoste. Yebo uyandaula cintu
cimwi, alimwi bumwi bwamazuba aya ci yooba kulaalemaningi.
Ca kainda moonya munsi lyako, nkabela toka ciziba.

Amuyeeye, mu mazuba aa Eliya, tiiba kamuziba.
154 Mu mazuba akwa Johane Mubapatizi, tiiba kamuzi. Elyo
wa kaambwa, mu Lugwalo, kuti uyo oba, “Nda tuma mutumwa
Wangu kumbele lya busyu Bwangu, ku kubamba nzila.”
155 Elyo abalo basikwiiya bakasika kuli Nguwe, kati,
“Nkaambonzi Eliasi ncaelede kusika?”

Wa kati, “Wa kasika kale, nkabela tii mwa ka ciziba.”
156 Tii bakazi kuti Jesu wakali Kristo, kusikila Wa kali fwide a
kuzikkwa.

Teeba kazi kuti Irenaeus wakali kuzulilwa na…
157 Njo amba ceeci, kuti bantu boonse bayo ziba. Tii bakazi
Joan wa Arc wakali musalali wa Leza, mane baka mujaya. I

mbungano ya Katolika yakaumpa Joan wa Arc, kuba mulozi,
nkaambo waa kabona zilengaano a kukombela balwazi, kaleta
bafu kujoka ku buumi. Elyo mbungano ya Katolika yaka mwiita
kuti mulozi, a kuumpa mwanakazi oyo ku cijailo. Elyo kutandila
myaka ili myaanda yobile niyakainda, baka sinsimuka a kuziba
kuti waa kali musalali. Mubwini, ba kacita kulipa kwa bukombi
bupati, baka fumbulula mibili ya bapaizi a kwiisowela mu
mulonga. Bufuba!
158 Pele amucenjele, inga cacitika akati kesu, kuti cintu inga
caboola a kulizibya caantangalala kwiinda kuli Leza mu
Lugwalo, a kwiinda ku sayansi a zintu zyoonse zimbi, nkabela
caka twiindilila elyo tii twa kaciziba. Mpawo kwiimikila ku
buzuba bwamamanino, akulizibya antangalala.
159 Muntu ucili mbubonya. Muntu lyoonse ulumbaizya Leza
kuli ceeco Nca kacita, alimwi baambaula eco Nca yoocita, a
kutabikkila maanu kuli eco Ncali mukucita. Obo mbo bupange
bwa muntu.
160 Atu Mu lange, eco Nca cita lino. Ngu Jesu Kristo mbobuca
nguwenya, sunu, amuya myaaka, nguwenya Jehova Leza oyo
waka yubululwa muli Nguwe. “Ku buzuba obo muyo ziba kuti
Nda kali muli Taata, a Taata muli Ndime; Mebo muli ndinywe, a
nywebomuli Ndime.” Leza kalitola ansi kuzwa kuMusumpululu
wa Mulilo, kuya ku Muntu; a kuzwa ku buumi obo bwa Muntu
bwakatuulwa, Bulowa obo bwaka tusalazya a kuseluka muli
ndiswe, ku luswaanano alubo, ku kusomona mbungano kuba
Edeni alubo.
161 Nkaambonzi? Lino amuumune aniini buyo. Ncinzi eci ku
mwanakazi oyo? Waa kali silwiiyo lwa bukombi, pele moyo
wakwe wakali kufwa nzala kubona cintucimwi cini. Waa kali
kuyanda cintucimwi cini.
162 Ikuti na ufwa nzala kubona cintucimwi cini, Leza uyo
citondezya kuli nduwe. Lyoonse uyo jana eco nco yandaula.
163 Cila ndiyeezya, mbuli nyoonse nobantu mbo muzi kuti
Nda…Ndali kwaambaula ku mweenzuma kusule awa,
Mukwesu Brown, kaindi kainda. Nda yeeya Mucizi Brown
mpali abusena bumwi, wa kati; mulongezya. Obo Mbwe kapona
a bantu abo kumusanza okuya mu mazuba mataanzi aa mulimo
wangu! Elyo Mukwesu Brown ubaanga mukwesu uuzwide
kuuluka kuli ndime, nkaambo ula yandisya kuvwima. Mucizi
Brown waka muulila shotugani nyowana ya otomatiki ina
Browning. Nda kamu buzya ikuti na waka cili ijisi. Wa kati,
“Iiyi.” Ndiyo musandula ku raifo, bumwi bwa mazuba aya,
kuzwa ku cintu eco cakaindi cakupaika.
164 Lino amubone. Pele mu kuvwima, Nda kali kwiinka kutala
mu zisaka zya kunyika kuyo vwima banyama badiya, kuya
kutala, New Hampshire a Maine, alimwi muunzi wa munyama
diya wa mucila uutuba. Elyo Nda kajisi simukowa kutala okuya,

Nda kavwima. Elyo wa kali muvwimi mubotu, wakali kutandila
muna India wa bulowa bwa kkota. Elyo to keelede kulibilika
kujatikizya nguwe; toka musweekelwa, ulizi kwa kuya. Elyo wa
kali muvwimi mubotu. Twa kali kunga twandaana, a masena
twa kali kunga twa swaangana malundu aatuba a masaka
mapati, pele twa kali kunga twajana umwi aumwi. Elyo tii
twakali basikutobezya mikondo; twa kavwima. Nda kakuyanda
kuvwima a Bert.
165 Wa kali muvwimi mubotu loko, pele wa kali muntu silunya
loko Ngwe kasola kubona. Oyo muntu waka jisi moyo muli
nguwe mbuli bbwe. Wa kali silunya. Wa kajisi meso akali
kuboneka mbuli ntombela, alimwi wa—wa—wa kali silunya
buyo, silunya buyo. Elyo wakali kuyanda kudubula twana, oyo
ngu munyama deo muniini, kundi bamba buyo kulimvwa bubi.
Inga wajaya twana otu tuniini, elyo inga Nda amba, “Bert, sa
tofwi bweeme kucita eco?”
166 Elyo wa kali kunga wati, “Eyo nje nzila a ndinywe
nobakambausi, muli ba myoyo yabukandu.”

Nda kati, “Bert, oyo tali moyo wabukandu. Oyo uli mukuba
silunya.”
167 Lino, cili kabotu, i—i—i nkwela ya doe na musela. Ikuti
na mulao waamba kuti inga wajaya kana, kozumanana a
kukajaya. Ee, Abrahamu wakajaya munamani a kumusanizya
Leza. Taakwe cintu cakalubide ku munyama diya.
168 Pele kubajaya buyo a kubasiya kabakkede awo, kuba silunya
buyo, obo mbujayi. Elyo Nse yandi ceeco, alimwi inga Nda
mwaambila. Inga ndaamba, “Bert, uli mweenzuma wangu,
alimwi Nda kuyanda, alimwi uli muvwimi uukubwene. Uli
sikudubula ntobolo uukubwene, uudubula kabotu, uutubula
kumaninina.” Nda kati, “Nda kuyanda, pele—pele uli—uli—uli
silunya.”
169 Elyo wa kali kunga wati, “Oh, Billy, ikuti na tokali
mukambausi, inga waba muvwimi mubotu.”
170 Elyo Nda kati, “Swiilila, Bert, inga waba muntunsi
kujatikizya eci.” Nda kati, “Eco cili lubide.”
171 Wakati, “Yebo…”Nda kali sikulanga banyama kwamyaka,
nywebo mulizi. Elyo wa kati, “Yebo, wa kakkala mu masena
kubambilila kwa ciindi cilamfu.”

Nda kati, “Peepe, Nse kacita.”
172 Elyo aboobo buzuba bumwi Nda kaunka kutala kuyo
vwima. Kwakali mukide aniini mu ciindi ceelede. Nda kajisi
miswaangano imwi. Elyo caanda caka boola kale, kutandila
mainci ali cisambomwe, caanda cibotu cakutobezya caanda.
Elyo Nda kaswaanganya Bert, elyo wa kati, “Yawe, Billy, Ndi
jisi cintucimwi cipya kuli nduwe.”

Elyo Nda kati, “Inzi?”

173 Wa kasomona kuzwa ku shaati lyakwe ludweba luniini,
nkabela wa kalizya ludweba olu luniini. Elyo ya kalimvwisya
mbuli doe muvwanda kaitila banyina, nywebo muulizi, kana
buyo kadoe, oko kulila kuniini nko bapa.
174 Elyo Nda kati, “Bert, to kanzi kundaambila kuti inga—inga
wacita ceeco?”

Wa kati, “Oh, koli zakamuna yawe, omukambausi.”
175 Aboobo buzuba bwakatobela twa kaunka kuyo vwima. Elyo
kanji tula bweza sandiwicci, a—a kunyw kuzwaa bbodela liniini
lya—lya chokkoleti iipya, nkaambo ijisi shugamuli njiyo, nywebo
mulizi, akutu bamba kukasaala. Inzya, kula tontola maningi
okuya, mu ciindi eco ca mwaka. Aboobo tu…
176 I ciindi cakaliko. Alimwi—alimwi cindi wadubula misyonga
misyoonto ya ntobolo, ambaula kujatikizya Houdini kuba
muna arti sikuloboka, wakali siciiya ku lubazu lwa badoe.
Nkaambo, inga bazwa ndyoonya eno, kuyavula kunsi lya zivuna
na kufumbwa cintu, elyo mpawo amusanine masiku ikuti na
mweezi wakali kumweka. Mpawo, ikuti na tiiba kacita, niba
kafwa nzala, kabatana kuzwa, nkaambo bakalizi kuti lwakali
lufu lwakuzwa kuya. Elyo aboobo ciindi cakali kucitika, bantu
bakali kuvwima kwa mvwiki zisyoonto.
177 Elyo twa keenda cifumo coonse, nkabela tiiba kabona
akwalo mukondo omwe. Ambali kutandila ciindi casikati,
wa kali kweenda kumbele lyangu. Twa kali kutanta atala
lya cidindi, elyo mpawo kupambuka akujoka munzila zyobilo
zyandeene, a kusika ku cilabba masiku ayo, ndiza kusika
aa naini, teeni okuloko. Ikuti na twa kajaya munyama diya,
inga twa mwaanzika, aboobo toonse swebo tula jokela buzuba
bucilila a kugwasya kucinjizya. Aboobo twa kali kuunka kutala,
kuyo pambukana, elyo tii twa kalinasika aatala lya mbali ya
masamu aamapulanga.
178 Elyo kutandila ileveni theeti na twelufu okuloko, Bert
ubaanga wasintama. I caanda cakali kuya busakana loko, atala
lya mulundu. Elyo wa kabaanga wakasintama ansi, elyo Nda
kayeeya kuti waka sikide kusule…Ta kaamba kunji loko. Elyo
wa katambikizya kusule okuya, Nda kayeeya kuti uyo bweza
cisusulo cakwe; elyo Nda kaunka kuyo bweza cisusulo cangu.
Nda kayeeya, “Ee, tuyo lya. Mpaawa mpo twandaana, nkabela
uyo unka kuzunguluka nzila eyi, nkabela Njo unka nzila imbi.”
179 Elyo wa kakkala. Kwakali kulibonya, kutandila kobilo ku
musela wa buyake obu, aniini buyo, eco nco twiita kuti, paaki
niini mbuli bwizu. Nsena bwene mukondo cifumo coonse.
Alimwi wa kakkala alya munsi lya ceeci, kunsi, kumbali lya
masamu, kubee ncilwi ciniini ca caanda; katambikizya ansi
mbuli boobu, mbuli mbwa kali kuyo bweza bbodela lyakwe—
lyakwe libamba kupya na sandiwicci yakwe, katalika kuli

somona. Elyo Nda katambikizya kuli lyangu. Elyo wa kasomona
ludweba olu luniini. Elyo wa kandilanga, a meso aa ntombela.
180 Elyo wa kalizya ludweba olu. Elyo cindi na kalizya ludweba
olu, wa kali kukonzya ncobeni kucibamba kubeleka, cakali
mvwisyambuli kana kaniini. Elyo cindi na kacita, ku kugambwa
kwangu, mpoonya atala lya kusalazya oko, munyama deo
mupati ncobeni wakaima. Oyo ngu doe, muzyazi; munyama
mubotu, meso mapati asalaluka, a matwi kaaimvwi. Elyo wa
kandilanga, mbuli boobo, a kubaanga nku mwetamweta oko
kwa bufuba. Kalungumana kuli ndime mbuli boobo, kabikka
ludweba lwakwe kusule. Nda kayeeya, “Bert, toka citi ceeco.”
181 Wa kati, “Shi.” Elyo Nda kabona i…Wa kaufulida alubo,
mumuni muniini wini.
182 Elyo, lino, eco cila gambya kuli oyo munyama deo. Ciindi eco
ca buzuba, ileveni okuloko mu buzuba, wakayutuka? Peepe. Ino
cakali cinzi? Muvwanda wakwe wakali mu penzi. Waa kabuka.
Nda kamulangilila, kunze lya citeo eci.
183 Elyo wa kaulila alubo. Waa kabamba ntaamo zyobilo na
zyotatwe kunembo, kuboola moonya mu kujuka.
184 Eco cila gambya kumaninina. Iiyi, munene, inga taacita eco.
Peepe, munene. Pele cakali cinzi? Muvwanda wakwe wakali mu
penzi.
185 Elyo waa keenda ntaamo zisyoonto ambele, alo matwi
mapati, waa kanyona ku mabazu. Elyo mudaala Bert wakalanga
kuli ndime. Elyo Nda kayeeya, “Uh-oh.” Nda kamubona
kalongela oyo musyonga mu mululi wa theeti-oughti-sikisi, aku
lesula liva.
186 Kabuka, alimwi eyo nsemfa ya cilanzyo eco kaciboola
mpoonya akati ka moyo wakwe. Elyo cindi na kabusya ntobolo
yakwe, munyama deo wakabona muvwimi. Waa kanyona.

Elyo wa kalizya ludweba olo alubo.
187 Nywebo mulizi, kanji oyo munyama diiya inga uno unkide.
Pele kutali nguwe. Nkaambonzi? Waa kali mutumbu. Ta
kali kusama cintucimwi. Mukati kakwe, waa kazyalwa kali
mutumbu. Muvwanda wakwe wakali mu penzi. Nekubakuti waa
kalizi kuti nicaka tola buumi bwakwe, ta kajisi ndaba. Waa kali
mutumbu. Ta kali kusama musyobo umwi wa mucito. Bwakali
bwini, buumi bwakwe. Waa kali mutumbu.
188 Elyo Nda kabona muvwimi kakwela raifo yakwe; nkabela
wa kali sikudubula mukali. Elyo Nda kanyona mutwe wangu.
Nse kakonzya ku cilanga. Nda kayeeya, “Mbobuti oyo muntu
wa moyo walunya mbwa konzya kuzapaula kwiinda mu moyo
oyo muyandisi uusyomeka ulilila muvwanda wakwe? Mbobuti
mbwa konzya kugusya moyo wakwe kuzwa kuli nguwe?” Elyo
Nda kaziba kuti oyo musyonga mupati wansekezya bowa zipati
mbulimwaanda amakumi ali lusele niya kaindamumoyowakwe

kwinda muli nguwe, ku musinzo oyo. Nda kayeeya, “Mbobuti
mbwa konzya kucicita?” Elyo Nda kafutata sule lyangu, ku
kutantamuka kulilanga.
189 Elyo Nda katalika kukomba. Nda kati, “Taata Wakujulu,
mbobuti muntu oyo mbwa konzya kuba silunya loko? Oyo
mutumbu muyandisi, ta konzyi kucinca ceeco. Ta bikki
mweebwa pe. Ngwa kasimpe. Elyo walo—elyo walo mutumbu,
alimwi walo wiitwa, kasola kujana muvwanda wakwe.
Nekubakuti caka tolela buumi, muvwanda wakwe uli mu
penzi.” Elyo Nda kali kukomba, kuli lwangu, kuswiilila
kufumbwa ciindi kumvwa eyo nsando kiiwa, nkabela ntobolo
eyo ya kalila. Elyo Nda kaliimvwi buyo alya nkeli jatilide mbuli
boobu, nkekomba.
190 Nda kalindila, kalindila. I ntobolo tii yakazwa. Nda
kalindila kwa kaindi kaniini. Elyo Nda kacebuka kulanga,
nkabela wakali kuunka mbuli boobu. Ta kacili kukonzya
kujatilila ntobolo. Nda kamulanga koonse.
191 Wa kalungumana kuli ndime. Bwaambe bwakwe bwaka
cincwa. Alo meso a zyolo akalokela ku cintucimwi cimbi. Misozi
yakali kuloka aa masaya akwe. Wa kawaala ntobolo aa bulongo.
Wa kati, “Billy, Nda kajisi kunji kwa ncico. Kondi sololela kuli
oyo Jesu ngo kanana.”
192 Okuya ku bbuwa eelyo lya caanda, masikati ayo, Nda
kasololela muntu oyo waka jisi lunya kuli Jesu Kristo.
Nkaambonzi? Nkaambo wa kabona cintucimwi cini, cintucimwi
cata kabikkwa, cintucimwi eco cakali cakasimpe.
193 Oh, eyi inyika ifwa nzala iyandaula cintucimwi cini,
cintucimwi eco citabikki, cintucimwi cini, eco cizyedwe aa
Leza, eco cizwa ku Bbaibbele. Sa inga tocita, masikati aya,
baama, mukwesu; sa inga tocita, Munakristo, uyanda kuba a
Jesu Kristo aboobo mu moyo wako, mbuli kunji kwa Muuya wa
Leza mu moyo wako, oyo uunga wakutandila kucita zintu zya
kusyomeka mbuli munyama oyo deo mbwa kacita muvwanda
wakwe? Sa inga toyanda kuba musyobo oyo wa Munakristo?
Sa inga mwayanda kuba a musyobo oyo wa lufutuko unga…
nywebo…lufu na cintu cimbi, a buyo i—i luyando lwa Leza
mu moyo wako, mbuli mbwa kajisi luyandisyo lwa muvwanda
wakwe?
194 Lino nzila biyo mbo cikonzya kuba. To konzyi kucicita
kwiinda ku kusangana mbungano. To konzyi kucicita kwiinda
ku kubikka zina lyako mu bbuku. Ceelede kuba ca kasimpe.
Ceelede kuba ca kasimpe. We elede kuba kuzyalwa. We elede ku
kucinca, kuzwa ku kulicengeezya buyo, ku Munakristo wini.
195 Wa kati, “Sena uyeeya kuti luyandisyo inga lwaba lupati
boobo? Sena uyeeya kuti inga Wa ndiyanda?”

196 Wa kati, “Ii mutumbu inga waluba muvwanda wakwe
unyonka, pele Nse konzyi ku kuluba. Mazina anu akagwalwamu
matansyi aa janza Lyangu.”
197 Leza wakasika ku nyika, mu ciimo ca Muntu, alimwi—
alimwi—alimwi wakali vungulula Mwini, kavungulula tente
Lyakwe; kuzwa kukuba Jehova Leza, kuba Muntu, ku kwiima
mause a kusinganya. Leza Jehova muniini mu cilido cabanyama,
kunsi lya cilwi ca buloko, kumusanza okuya kalila mu cilido;
Leza, Mulengi wa Majulu a nyika, kaimvwi alya mu mubili
wabuntu, ku kubweza lufu lwa zibi zyako ali Lwakwe, kuti Ako
nzye ku kwaangulula kuba Munakristo kwiinda oyo doe wakali
mutumbu. Mbobuti mbo konzya kukaka luyandisyo luteeleli
boobo? Mpawo, kunze lya ceeco, Wa kalemba Ijwi Lyakwe. Oko
nkunji. Inga to bweza ijwi lyangu, weelede ku…inga caba
kabotu, pele kutali Nguwe. Wa katanta Kujulu a kupa zipego
kujoka ku bantu. Wa kapiluka mu ciimo ca Muuya Uusalala,
Leza nguwenya, ku kujula moyo wako, kwiinda ku Bulowa
bufulida.
198 “Nkikaako amu londoke, mbubonya mbuli Uso wanu uli
ku Julu mbwa londokede.” Taakwe umwi wesu ukonzya kuba
boobo. Nse langi kuli obo Mbwe bede. Nse, Nse eleli. To eleli.
Nguni weelela? Nse lange mbuli Mbwe bede. Ndi langa obo
Mbwa bede. Ngo Nguwe wa kalangwa. Ngu Cituuzyo cangu.
Ta ndeeleli kwiima awa mbuli mukutausi. Ikuti na Nda bala
bweelelo bwangu, inga Nda—Inga ndaba muGehena, ayebo inga
wacita. Pele ta tulangi kuli obo mbo tubede.
199 Yebo wati, “Nse kakonzya kucita ceeco. Nse kakonzya
kwiita. Nse kakonzya kuguma cikobela ca Leza. Nse kakonzya
kucita ceeci.”
200 Oh, mula konzya! Amulange eco cakacitika? Wa kafwa,
kutegwa mukonzye kucicita, kutegwa mukonzye kufutulwa.
Obo mbwini. Sa inga mwayanda kuba boobo, a kuyanda
kwiibalukwa mu mupailo? Tambika janza lyako, kwaamba,
“Inga ndacita, Mukwesu Branham.”

Atu kotamike mitwe yesu.
201 A mitwe yesu kiikoteme, boola cabubotu, cabubombe lino.
Ta tujisi busena awa bwa lwiito lwaku cipaililo. Taakwe
akwalo cipaililo. Pele Bbaibbele lyakati, “Boonse bakasyoma,
baka bapatizigwa.” Lwiito lwaku cipaililo, kaboola mu buzuba
bwa Methodisti, oko kuli kabotu. Pele mu ciindi ca Mwami
wesu a baapostolo, ba “kasyoma ku Buumi.” Wa “kafutulwa
ku lusyomo, kwiinda mu luzyalo.” Ikuti na tojisi luzibo olo
sunumasiku, mukwesu, mucizi!
202 Banakazi, ikuti na tojisi luzyalo lukubwene mu moyo wako,
sunumasiku, kuziba kuti Bbaibbele liyiisya kuti weelede kuleka
kugela masusu anu, kusama tubbudula a kulipenta! Ikuti na
tojisi luzyalo olo lunji mu moyo wako, sunumasiku! Elyo ulizi

kuti Bbaibbele lila kuyiisya weelede. Ta konzyi kucinca. Yebo
wati, “Nse sami tubbudula. Ndi sama tulukwe.” Oko nkubija.
203 Leza wakati, “Ii mwanakazi uyo sama cikobela ca
mwaalumi, ncisesemyo kuli Leza.”
204 Elyo nywebo no baalumi nomu takonzyi kuleka kucwema
a kulanga banakazi kabasamide cabwaamu, mituni ya buzuba!
Yebo o mwaalumi oyo uta jisi luzyalo lukubwene mu moyo
wako lwa kubamba mukaintu wako a bana kuleka kucita cintu
mbuli ceeco, luyandisyo lwa Leza talu simpidwe mu moyo
wako; uta itwi kuti mwana wa Leza. Ucili mu Sodoma, muntu
oyo utakonzyi kweendelezya ng’anda yakwe mwini; Leza waka
musala kucita.
205 Elyo nywebo no bamadaikona abo baka kwata ziindi
zyobile na zyotatwe! Elyo nywebo no baalumi nomu zuzila kuli
bamakaintu banu, a kusola kuba akulibanda kwanu! Nywebo
nobanakazi nomu zabuka nzila imbi! Nobantu nomuyuba kunze
lya zikobela zya mbungano! Kabungwe kako takakabi a cintu
cakucita a mulombwana utobela, abe Munakristo na pe; ikuti na
ta zulilwi ku faani yako, tokabi a cintu cakucita a nguwe. Mause
kuli nduwe!
206 Akube kuti Leza atondezye kasimpe, sunumasiku, kuli
ndinywe. Akube kuti uboole kuli Nguwe, cabubotu lino, a
kwaamba, “Mwami, kondi jatila nkambo ka zibi zyangu. Kuzwa
busiku obu, kuzwida lino, Njo Ku belekela.”
207 Nywebo nomuyanda mabambe aa cipekupeku, kuti muyo
kkala ku ng’anda kuyo bona simisobano wamu zipekupeku
mbuli Tula Muyanda Sucy na zimwi zintu ezyo zimbi nzoba
jisi, kukkala ku ng’anda masiku Bwatatu ku kulangilila
cipekupeku mubusena bwa kuboola ku kaanda ka mipailo,
luyandisyo lwa Leza lwazwa ku moyo wako. Ko cita eco, elyo ko
cijatilide bumembala bwako na? I luyandisyo lwa Leza inga lwa
kugusya kuzwa kuli ceeco, a ku kweenzya kuya ku mbungano
yako, ku munyoko a mucizi wako—wako; kuboola antoomwe,
kukkala mu masena Aakujulu a kuswiilila ku mweembeli wanu
kukambauka. Elyo i—i lubukulusyo, na cilawo, cili mukumana
eno. Ikuti na eco cicili mu moyo wako, atu kombe antoomwe lino
kuti Leza uyo cigwisya.
208 Mwami Jesu, twa boola a myoyo iipengede, twa boola a
myoyo iipengede, Mwami. Toonse tu jisi mulandu. Twa sotoka
kulwana Milao Yako. Twa kasotoka milao ya luyandisyo Lwako
eyo yaka tufutula. I mbungano lwayo ya kaleya mu kulilemeka
a mabambe akuyaka, a misyobo yoonse ya zintu; a kusiya
muswaangano wa mipailo a—a Muuya Uusalala wa cintucimwi
lomwe na zyobilo mu mvwiki, kakuli ceelede kuba mu myoyo a
mizeezo yesu cakuzumanana. Kotu jatila, Mwami.
209 Kojatila bakutausi besu, Mwami, abo bayoima mu
cikambaukilo a kuusa nsoni ku kwaambilizya Makanimabotu

aazwide aa Kristo. Obo bunji bwabo sunu…I inyika yoonse
yaba Sodoma. Bakutausi banji bakkede mu busena bwabo,
sunumasiku a juunza, na mu kwiiya kwabo, kusola kujana
majwi; a kuzuza kusotoka Ijwi lya Leza, a kubona zibi, pele bala
yoowa kwaamba cintu cili coonse kujatikizya ncico, nkaambo
inga batandwa. Boodi ya bamadaikona baya kubabikka atala,
elyo baya kubambwa kuba mahedikkota aku gusigwa, cindi
bazi kuti beelede kukambauka kulwana cibi. Ngu Lota, alubo,
“I zibi zya Sodoma zya kapenzya buntu bwakwe bululeme.”
Pele muntu tajisi camba. Mbuli buyo Lota, ta kajisi camba ca
kwiima.
210 Nda komba, Leza, Inga wa tujatila ku zintu zili boobo.
Akube kuti tube mbuli Paulo wakale, “Nse kakakilwa ku
mulungulwida luyando loonse lwa Leza.” Kotu jatila toonse,
Taata.
211 Mbuli kaano aka kaniini kaansi, ka buzuba obo butontola
bwa Vumbipati, atala lya mulundu oyo okuya; obo muntu oyo,
sunumasiku, daikona mu mbungano kutala okuya, Munakristo
uusyomeka, nkaambomunyama diya waka yutuka a kutondezya
cintucimwi cini loko. Wa kati, “Ikuti—ikuti na baumuna, mabwe
ayo ompolola.”
212 Nda komba, Taata, kuti Uyo tupa cintucimwi cini loko,
sunumasiku, uyo kwelelezya kumvwa kwesu kuli Kristo, ku
tulekela kuziba kuti Uli akati kesu, sunumasiku.
213 Maanza atondezya kuusa atambikwa, ali myaanda. Ba
jatile, Mwami. Lino Ndila Kuyeezya, Mwami, zya Lugwalo olo
Ndo kaamba, “Taakwe muntu ukonzya kuboola kuli Ndime
citakuti Taata Wangu wamukwela lutaanzi.” Mbobuti mbo
banga batambika maanza abo citakuti Wa kaadulowa? Cindi
batambika maanza abo, bala tyola mulao oonse wasayaansi.
Nguzu zikwelela ansi zila jatilila maanza abo ansi. Pele kwakali
muuya muli mbabo, a wa Muuya kwiinda kuli mbabo, oyo
wakati, “Uli lubide. Tambika maanza ako.” Elyo caka sampaula
milao ya nguzu zikwela, a kutambika maanza abo ku Mulengi,
“Kondi fwida luse, Leza.”
214 Elyo Wa kati, “Boonse abo Taata mbaka Ndi pa bayo boola
kuli Ndime. Nse kamu tandi ka mutanda. Njo bapa Buumi
Butamani, a kubabusya ku buzuba bwamamanino.” Wa kati,
“Oyo uumvwaMajwi Angu a kusyoma Oyo waka Ndi tuma, ujisi
Buumi buteeli, nkabela taka booli ku Lubeta, pele wakazwa kale
ku lufu kuya ku Buumi.”
215 [Kabeela katakwe cintu aa teepu—Mul.]…ku Bwami bwa
Leza, kubamba mamembala basyomeka aa Mubili wa Kristo.
Elyo mambungano abo, aa bakutausi aba, inga akomena
a kukomena a mamembala, kuzyalululwa, mu Bwami bwa
Leza. Longezya bakwesu bangu, kuti kufumbwa oyo ngo
bakombela kuponesegwa; Makanimabotu nge bakambauka,

atawidi abusena bwa mabwe, manji abuyumu, pele aa myoyo
mitete.
216 Ko cipa, Mwami, kuti Bwami bwa Leza buyo yakwa
cakufwambaana mu nyika. Yebo uboolela baiminizi Bako.
Buzuba bumwi Kabelele uyo siya busena busalala, kayutuka
kubweza Bbuku kuzwa ku janza Lyakwe Oyo uuli ngu
Mukamwini walyo. Cindi muntu naka sotoka, a Bbuku lya
Buumi lyaka jokela kuli Mukamwini mutaanzi. Muntu, buumi
boonse bwaka sweeka; alimwi kwakanyina muntu, ku Julu na
aa nyika, oyo wakali kweelela. Pele i—i Kabelele wakalibonya,
Kabelele uuzwideMalowa oyo waka jaigwa kuzwa kumalengelo
aa inyika, abo baboola a kubweza Bbuku lya Lununuko a ku Li
jula. Leza, akube kuti zina lyangu libe okuya. Akube kuti zina
lyoonse awa lilembedwe Awo, Mwami, eelyo lyaka nununwa mu
bukanze obu bupati bwa lununuko. Ko cipa, Taata.
217 Elyo lino twa bapa kuli Nduwe. Nda batuula kuli Nduwe.
Elyo ikuti na kuli umwi awa utana bbizigwa mu lubbizyo lwa
Bunakristo, akube kuti baboole kumbele, kwiinda ku mucito
wa lusyomo, a kulyaambilila kuti bali lubide, a kubapatizigwa
mu Zina lya Jesu Kristo kuti mujatilwe zibi zyabo, a kuzuzigwa
Muuya Uusalala. Ko cipa, Taata.
218 Sa Ula tumvwa, Taata, aa mupailo oyu, mbuli mbo tu
citondezya cabubombe kuli Nduwe, mu Zina, Zina lili jisilidi
kuli zyoonse ezyo Majulu a nyika zyulikidwe, Jesu Kristo.
Ameni.

Kuli Kasensa kazwide a Bulowa,
Kazwa ku nsinga zya Imanuele,
Elyo basizibi badumpukila kunsi lya
zambangulwe,

Kusweekelwa twiimba toonse twa milandu
yabo.

Kusweekelwa twiimba toonse twa milandu
yabo,

Kusweekelwa twiimba toonse twa milandu
yabo;

Elyo basizibi badumpukila kunsi lya
zambangulwe,

Kusweekelwa twiimba toonse twa milandu
yabo.

219 Sena mula ziyanda nyimbo ezyo zyakaindi? Amu zumanane.
Sa tabali babotu? Kalembwa ku Muuya Uusalala. Nda ziyanda
ncobeni. Ndi yeeya kuti nyimbo zya jubbili zili kabotu, pele Nda
ziyanda nyimbo ezi zyakaindi zya Bulowa, nyimbo zya Lusyomo.
Atu lwiimbe, kampango kambi, nzila ya cisi, ca ciyanza cakale,
nzila mbo twa kayiimba kaindi mu zilundu myaka yakainda.

I mubbi sikufwa wakakkomana ku bona
(coolwe Cakwe camamanino.)

Ako Kasensa mu buzuba bwakwe;
Inga Nda, nekubakuti ndili mubi mbuli nguwe,
Sanzya zibi zyangu zyoonse.

220 Atu jale meso esu a cabubotu kuyiimba kuli Kristo.

I mubbi sikufwa wakakkomana ku bona
Ako Kasensa mu buzuba bwakwe;
Elyo inga Nda, nekubakuti ndili mubi mbuli
nguwe,

Sanzya zibi zyangu zyoonse.
Sanzya zibi zyangu zyoonse,
Sanzya zibi zyangu zyoonse;
Elyo inga Nda, nekubakuti ndili mubi mbuli
nguwe,

Sanzya zibi zyangu zyoonse.
221 Oh, sa ta cimubambi kulimvwa kucumbwa koonse mukati,
kumvwa buyo bubotu bwa Busyu bwa Leza? “Lino muli bana
ba Leza. Lino twa sumpulwa mu masena Aakujulu muli Kristo
Jesu,” a bwami boonse, Majulu a nyika zyaka pegwa kuli ndiswe.
Sena mwakasola kuyeeya ceeco?

Muntuumwi wati, “Sena uli jisi nguzu zili zyoonse?”

“Peepe, pele Ndi jisi bwami.”
222 Cili mbuli musilikani muniini wiimvwi awa mu kagwagwa,
mulombwana muniini usamide ngowani ikweledwe aansi ku
matwi akwe, uulema kutandila mapaundi ali mwaanda, a
bbaji ibikkidwe ali nguwe. Elyo mpaawa kwasika cikama
ca myootokala kunselelo lya mugwagwa, kacita mamaile ali
mwaanda mu oora; umwi aumwi wayo, mahosipawa one na
osanwe. Ta kakonzya kulesya umwi wabo. Pele ajatilile janza
eelyo. Uh-huh. Uli jisi bwami. Eco nce cibamba mabbuleki ku
kwiila. Ta zili nguzu zyakwe. Bwalo mbwami bwakwe.
223 Elyo tu jisi bwami, kuli Jesu Kristo. Ako nkekaambo
madaimona nca kwiila. Mwabona? Kutali kaambo kakuti tu
jisi nguzu, pele tu jisi bwami. I Muuya Uusalala mpouli ano,
bwami bwa Leza. “I milimo eyo Nje cita, muyo icita anywebo.”
“JesuKristombobuca nguwenya, sunu, amuyamyaaka.”NdaMu
syoma.
224 Lino tuli kkede mu masena Aakujulu, mu Busyu bwa Kristo,
waka sumpulwa atala lya mapakasyo aa inyika, mu cilao ca
lusyomo. Ncinzi cikonzya kucitika okuno sunumasiku? Inga
kwaba muna Pentekoste umbi. Inga kwaba cintu cili boobo
cicitika mpoonya awa, sunumasiku, mbuli mbo kwakabede mu
Incito 2. Mbo mbubo.
225 Kristo mpali ano. Ikuti na twa konzya kujana kuyuma kwa
myoyo yesu! Sa Uli andiswe? Sa cili bwini? Sa Kristo uli akati
kesu? Wa kasyomezya kuba. Mbobuti mbo konzya ku Mu ziba?

Kutali ku nzila Mbwa kalanga, pele ku milimo Nja kacita. Nce
ncico Nca kasyomezya, alimwi Wa kati Uyo cicita.
226 Leza, kotu gwasya sunumasiku, kuti cindi twa zwa okuno,
mupailo wangu ngwa…Elyo Njo caamba buyo a meso angu
kaajukide, kuli ndinywe nobantu. Nda komba kuti uyo bona
cintucimwi cini loko, cakuti Leza uyo cita cintucimwi cini loko,
sunumasiku, kusikila uyo amba mbuli baabo bakazwa ku Emau,
mbuli mbo unka ku maanda anu, “Sena myoyo yesu tiiyapya
muli ndiswe?” Mwabona, ba kali…
227 Jesu waka bambulwa, a kufwa, kuzikkwa, mavwambukila
akali Nguwe wakabuka alubo, nkabela Wa keenda ambabo
buzuba boonse nkabela tiiba ka Mu ziba. Wa keenda a bantu
banji, tiiba kacizyi. Oyo Nguwe waka mu lesya kukuba aatenda
eyo iboola okuno; eco nce ciponya muvwanda wako; Kristo,
alimwi ndiza toka kuziba.
228 Pele busiku bumwi Wa kabajata ku Emau, Kleopa a
mweenzinyina, nkabela baka jala milyango, mpawo Wa
kacita cintucimwi mbubonya buyo Mbwa kacicita kakutanaba
kubambulwa Kwakwe. Ba kalizi kuti wakali Nguwe, mu bubuke
Bwakwe. Cakufwambaana bakaunka kuyo ambila bamwi.
229 Akube kuti Acite cintucimwi sunumasiku, mbuli Mbwa
kacita kakutanaba kubambulwa Kwakwe, kuli ndiswe; kuti
swebo, cindi twa unka kuzwa ku Emau, kutegwa twaambile
bamwi, “Myoyo yesu yapya muli ndiswe.” Akube kuti tu bone
cintucimwi cini, kutali kunji loko kwa njiisyo imwi mpya na
cintucimwi; pele njiisyo, eyo njo tuzi, yayubululwa ku nguzu zya
Leza.
230 Busiku bwainda Nda kaita mundando wa mipailo, kaboola,
mulindu mulema abumwi bumbi, wakaponesegwa. Bumboni!
Buniini buyo; tweelede kuba ano aniini buyo, kutali kunji
kukuziba. Omuya Nda konzya kujata kulimvwa kwa bantu,
kwaamba, “Uli mukubala mizeezo yabo.” Nda sola kupa sule
lyangu ku bantu aku mutondezya kuti tii kwali kubala mizeezo.
231 Bunji bwanu basikale okuno mu Arkansas mula yeeya cindi
Ne kali kujata janza lya muntu, nzila Mbwa kandaambila,
“Ciyo citika mpawo, kuti ikuti na uyo sinizya, uyo ziba ngaonya
maseseke aamoyo wabo.”Mula yeeya eco, nyoonse nywebo? Elyo
zintu Nzya kacita, kuzunguluka inyika, kulikonse!
232 Muta ilubi Life magazini lino, ya mweezi wainda. Kubona
awo Mpa kaamba kumbele eco cakal kuyo citika, elyo mpaawo
kwiimvwi awo, bakamboni awa sunumasiku abo bakali omuya.
Noiba sayaansi taizi cintu kujatikizya ncico. Bala libuzya
kaambo nco cikonzya kuba; pele mbo cibede.
233 Lino, amulange, Ndiyo bweza Lugwalo lupya sunumasiku. I
Bbaibbele lya kaamba, kuti, “Jesu Kristo ngo Mupaizi Mupati
oyo ukonzya kugumwa kwiinda kukulimvwa kwa kulengauka
kwesu.” Sa mbo mbubo, bakwesu? Olo Ndugwalo. Lino, ikuti na

Walo Mupaizi Mupati ukonzya kugumwa kwiinda kukulimvwa
kwa kulengauka kwesu, lino ikuti na wa Mu guma, inga Uyo
lilemeka, ikuti na Ngu mbobuca mbuli Mbwa kabede, inga Uyo
lilemeka mbuli Mbwa kacita kaindi. Nkaambo to konzyi…Eyo
nje nzila ilikke njo konzya kusola ku Mu ziba, nkwiinda ku
micito Yakwe. Mwabona?

234 Kufumbwa sikuupaupa inga wabikka nembe mu janza
lyakwe, a bulowa na zimwi zimbi, pele buumi mbo bwaamba.
Mwabona? Nda konzya kubweza musamu a kwaanga kuusiya ali
nguwo, abusena awa, wa musamu wandeene, pele musyobo nzi
wa mucelo ngo uzyala? Mwabona?

235 Lino, Buumi bwa Kristo bupona muli nduwe, mpawo
ikuti na obo Buumi butaanzi bwakazwa ku mutabi oyo…
Lino Ta jisi maanza lino pele ako a lyangu. Ta jisi jwi cita
lyangu a lyako. Mwabona, musaansa tauzyali micelo. I mutabi
nguuzyala mucelo. Elyo ikuti na mutabi oyo waka donkola mu
mutabi mutaanzi oyo wakazwa ku musaansa oyo wa magirepu,
mbuli Mbwe amba, ba kalemba Bbuku lya Incito kunze lya
ndilyo. Ikuti na wasola kusonsa musaansa umbi mutaanzi wini,
uyo lemba Bbuku limbi lya Incito kunze lya nguwo. Uyooba
Muuya nguwenya, nkaambo Mbuumi mbubonya mu musaansa
mbouzulwa. Mitabi yoonse eyo iizyala iyoba Okuya.

236 Lino Ndi yanda kuti mubone cintucimwi, mbuli mbo
tukkede awa. Mbangaye banu basyoma kuti Kristo mpali
ano? Mbangaye banu bacisidwe? Amu tambike maanza anu.
Mbangaye banu basyoma kuti muli jisi lusyomo lukubwene,
kuti inga mwaguma cikobela Cakwe, inga Wa lilemeka mu nzila
njionya?

237 Nse kaiti mundando wa mipailo. Amwiite buyo, amu uleke
buyo kuzwa awa. Oko nkuzundikizya kukubwene. Pele ujisi
lusyomo lunji, alimwi Ndi syoma kuti Leza uyo cizwidilizya.

238 Lino Ndiyo lingula nkamu yabantu, elyo Ndi yanda kubona
ikuti na kuli muntu umwi oyo ngo Ndi zyi mu nkamu ya
bantu. Ndili muzi Mukwesu Tracy Boutliere ukkede alya. Oyu
mukwesu awa, Nse zibilene a bakutausi aba mpoonya ambali
awa. Mukutausi omwe kusule okuya oyo Ngwe zyi. Kunze
lya ceeco, aa bwami bwa Bbaibbele lyangu, a Ncico ku moyo
wangu…Nse konkezyi, nkaambo Bbaibbele lyakati muta ciciti;
pele ku Bbaibbele lyangu ku moyo wangu, Nse beji. Nse bwene
muntu umbi oyo Ngwe zyi, kunze lya Jim Maguire.

239 Elyo ikuti na Nseli masimpe, oyo mukwesu Ngwe
kaswaanganina ku cikombelo buzuba bumwi. Nda kamuswaana
buyo. Nda luba zina lyakwe mbolibede. Walo ii…walo ubeleka
ku cikombelo ku Jeffersonville. Sa mbo mbubo? Lino, oyo ngo
muntu alikke Ngwe zyi, oyo Ngwe konzya kubona oyo Ngwe zyi.

240 Lino, ikuti na Jesu wali waano, nkabela wali kuyanda
kuponesegwa, nkabela inga wa Mu lomba, “Mwami, sa Ula
ndiponya?”
241 Nceeci cintu. Ikuti na Wa liimvwi awa kasamide nsuuti
eyi Nja kandipa, Ta kakonzya kukuponya. Wa kacicita kale.
Mwabona, caka manizigwa ku Kalivari. Elyo inyika yoonse yaka
futulwa, inyika yoonse yaka jatilwa, zintuzyonse zyaka citika
ku Kalivari. Mwabona, “Wa kayaswa nkambo ka nsotoko zyesu,
ku mibunda Yakwe twa kaponesegwa,” bbala lyamba cakainda.
Mwabona?
242 Lino cintu buyo ncoelede kucita. Ta cika kugwasyi citakuti
wa cisyoma; kutali kucimvwa. Jesu taakwe nakati, “Sena mwa
cimvwa?” Wa kati, “Sena mwa cisyoma?”
243 Nda kabona bantu kaba bikka maanza abo mujulu,
kwaamba, “Ko kumvwa! Ko kumvwa! Ko kumvwa!” Ta kaamba
ceeco.

Wa kati, “Sena mula cisyoma?” Lusyomo, mwabona.
244 Amubone, lino. Ikuti na Walo Mupaizi Mupati nguwenya,
Uyo elela kucita mu nzila njionya. Takukwe makani obo kunji
Mbwa ndinanika, We elede ku kunanika, ayebo.
245 Kwaamba, Nda bona muntu oyo Ngwe zyi. Mbaabo Ba. Way,
muntuwakaloka kufwamumbungano buzuba bumwi, kuti Leza
wakajosya ku buumi, kakkede mpoonya awo. Elyo mukutausi
kakkede munsi lyakwe, oyo Ngwe zyi, kakkede mpoonya alya
munsi lyakwe. Pele bumbi, eci…Iiyi, Nda syoma Nda mubona
mukwesu oyu, oyu munyina Ngwe kaswaanganina kumusanza
okuya a mukwasyi una Blackwell sunu, kakomba mu ng’anda.
246 Pele nywebo nobantu nomu Mu syoma, a kusyoma kuti
inga mwa Mu guma, Ndiyo mubuzya cintucimwi. Lino, Ndili
munyoko, buyo i—i—i mwaalumi, mbuli buyo mulumi wako,
na munyoko wako, na mweembeli wako, muntu buyo. Elyo
lino, awo, ta cili mu kaanda kamwi kasiya, mbuli dyabulosi
umwi. Elyo, dyabulosi taciti eco, nekuba. Sena mwakasola
kumvwa dyabulosi kakambauka Makanimabotu, kubamba
bantu kufutulwa a kuponesegwa? “Ikuti na Saatani wakonzya
kutanda Saatani, nkokuti bwami bwakwe buli abawidwe kuli
lwakwe,” Jesu wakaamba. Peepe.
247 Pele mpoonya awa, amu lange a kusyoma kuti Jesu ucili
Mupaizi Mupati nguwenya oyo Mbwa kabede, elyo yebo wati,
“Mwami Jesu, Nda ciswa. Na, Ndi jisi baama bacisidwe
bakkede awa, na mukwesu mu ng’anda. Mwami, Nse—Nse—Nse
konzyi kubbadela nkongole yangu. Kondi gwasya. Ndiyo—Ndiyo
lyaamba zibi zyangu zyoonse. Ndi—Ndi—Ndime sizibi; Ndi—Ndi
yanda kululama kuli Leza.” Cintucimwi cimbi, kuMu lomba. Ko
Mu guma, mbuli Mupaizi Mupati, a kubona ikuti na Ta citi sunu
mbuli Mbwa kacita kaindi. Eco citondezya kuti Uli andiswe.

248 Lino, Nda syoma Uyo cicita. Ta ndi…Tana ndikakilwa
pe, mu myaka eyi yoonse. Nda—Nda Mu syoma. Pele inga
mwamvwisya obo kuzundikizigwa mbo cibede. Pele ta cili…

Muntuumwi wakati, “Sa to yoowede?” Peepe, munene.
249 Mbobuti Mbwe konzya kuyoowa, alimwi Walo mpoonya
awa munsi lyangu? Walo, ndi Ijwi Lyakwe; talili lyangu. Nda
amba buyo eco Nca kaamba, oko nku lyaambilila kwangu.
Kulyaambilila caamba “kwaamba cintu nciconya.” I Lugwalo,
luli ngu Leza, Leza mu ciimo ca lugwalo. “I Ijwi lyakaba mu
mubili wabuntu a kukkala akati kesu.” Elyo Ijwi ucili Leza. Elyo
Ijwi lyakati, “Ngu mbobuca nguwenya, sunu, amuya myaaka.”
Cili kuli Nguwe ku Ci simpikizya. Cileelela kuli ndime ku Ci
syoma. Lino mula Ci syoma.
250 Lino Ndi yanda umwi aumwi wanu mpawo, cabuumuzi,
cabuumuzi, kupa mupailo kuli Leza, a kwaamba, “Mwami
Leza, ndigwasye. Ndili muzi mwaalumi oyo muniini wa ziwezo
zidiimene kaimvwi kutala kuya tazi cintu kujatikizya ndime,
pele Uli ndizi. Elyo ikuti na Uyo cita buyo, a kuloolola Lugwalo
kuli ndime sunumasiku.”
251 Mbuli mwanakazi mbwa kaguma cikobela Cakwe. Ta
kalimvwa ncobeni kuguma kwa janza, nkaambo, mbuli Mbwe
mwaambila, zikobela zina Palestine zila kwekwela; kunsi lya
cikobela, cilemu. Zikobela zipati zilemu, Ta ka zimvwa. Elyo Wa
kati, “Nguni wa Ndi guma?”
252 Elyo Petro wakaMu tapatila, kaamba, “Mwami!” Baa, wa ka
Mu bweza aku Mu tapatila nkambo ka ncico. Mu majwi amwi,
“Cili mvwisya kusondoka kuli Nduwe ku caamba. Bantu boonse
bajisi maboko abo aali Nduwe, kaba Ku umauma kusule. ‘Nguni
wa Ndi guma?’”
253 Wa kati, “Pele nsana zyazwa kuli Ndime. Muntuumwi wa
Ndi guma a kugumwa kwandeene.”

Sa inga waba akuguma oko sunumasiku?
254 Nda lipa lwangu. Lino amuyeeye, Ndi ukwelelezya ku zintu
ezi, kunze lya Bwami bwa Leza. Cili buyo mbuli maikrofooni
eyi. Eyi maikrofooni taikonzyi kwaambaula; ila konzya biyo
kukanana cindi cintucimwi ca kanana kwiinda muli njiyo. Elyo
tuli buyo mbuli maikrofooni eyo, kuli eyi. Nse kuzi, pele citola
cintucimwi ku kanana kwiinda awa.
255 Elyo ula cisyoma, a kuba a lusyomo muli Leza, nkabela Leza
uyo cipa. Sena mula cisyoma? Lino amusyome buyo. Koba a
lusyomo, a kuta zumbauzya. Kosyoma aa Mwami Leza. Lino
amukombe buyo, amubatame ncobeni, a kubona buyo.
256 Lino, Taata Wakujulu, Ndali kukanana kwa ciindi cilamfu.
Kuli bantu bakkede awa abo bali mbantu baya ku Butamani,
umwi aumwi wesu. Mitwe yesu ilikoteme ku bulongo, oko Nko
katugwisya; alimwi ikuti na Wa lindila, tuyo jokela ku suko

eelyo. Eyi myuuya a myuuya ili muli ndiswe, yeelede kubweeda
kuli Nduwe ku Lubeta.

257 Lino, Taata Wakujulu, twa komba kuti Uyo zwidilizya
Ijwi Lyako sunumasiku. Nda kanana kuli Nduwe, eno koamba
kuti Nda amba Bwini, Mwami. Ndili mulanda Wako. Nda
lipa lwangu kuli Nduwe. Elyo ikuti na kuli umwi omuno,
Mwami, oyo ujisi musyobo oyo wa lusyomo, abo bakonzya kuleta
kutondezegwa kwa Jesu Kristo; kutondezya kuti citondezyo
eco Nca kasyomezya, citondezyo camamanino ku mbungano
ya Bamasi, ciyo citika; mbungano nsale, mbuli nkamu ya
Abrahamu, yakaitwa kuzwa. Tula bona Billy Graham a baabo
baalumi kumusanza okuyamuSodoma, kabaita kuzwa; pele tula
yeeya Oyo wakakkala a Abrahamu waka bapa citondezyo cimbi,
kuti mwana wakali afwaafwi. Mwami, atu bone citondezyo eco,
sunumasiku, mbuli Muntu mbwa kafutete sule Lyakwe ku tente,
a kuti, “Nkaambonzi Sarah waseka?” Jesu wakati ciyo loolola,
kakutanaba buyo kuboola kwa Mwana wa muntu; Leza waka
yubululwa mu mubili, mu mubili wabuntu, kwiinda mu nguzu
zyaMuuya Uusalala a Bulowa bwa Jesu Kristo. Ko cipa, Mwami.
Nda lipa eci, lwangu, kuli Nduwe nkambo ka mulimo Wako.
Koamba, Mwami. Balanda Bako bala swiilila.

258 Lino, mu Zina lya Jesu Kristo waku Nazareta, Nda
bweza myuuya yoonse omuno ku bweendelezi bwangu, nkambo
ka Bwami bwa Leza, nkambo milimo Ya mbubo. [Umwi
watalika kwaambaula mu myaambo. Kabeela katakwecintu aa
teepu—Mul.]…?…

259 Lino amulekele Muuya Uusalala kulilemeka. Lino i zintu
Nze wamba zili luleme, na pe ta ziluleme na? Sena Walo ucili
Kristo? Sena Wa kabamba cisyomezyo Cakwe, zya, “Oko bobilo
na botatwe nkoba bungene antoomwe, Njo oba akati kabo”? “Ii
kaindi kaniini, nkabela inyika ili kulaale taika Ndi boni limbi,
nekubaboobo muyo Ndi bona, nkambo Mebo” (bbala lyaamba
mugame) “yooba a ndinywe, akwalo muli ndinywe. I milimo Nje
cita, muyo icita anywebo; kwiinda eyi, nkambo Nda inka kuli
Taata.” Sa cili bwini?

260 Nda bona Mumuni oyo kaulengelela atala lya musimbi,
muniini uusiya okuya. Uli mu kutambikizya. Amuyeeye buyo,
uyooba kabotu. Yebo uzwa kulaale kuzwa awa.We elede kutuula
kusika okuno busiku abumwi, pele uta yoowi kujatikizya
mwana. Wa kajana luzyalo kuli Leza. Waa kaitwa, busiku
bumwi. Kosyoma buyo.

261 Awa, sa kuli umwi wakasola kubona oyo Mumuni? Tambika
janza lyako ikuti na uli jisi. Wa bona cifwanikiso ca Nguwo. Sena
mwa Ci bona? Amulange awa. Amulange awa. Oyo Mumuni,
mubala wa emalodi, wiimvwi mpoonya awa. Sena tamu boni
Eco? Kweenda, mpoonya awa.

262 Uli atala lya mwanakazi. Uciswa cilwazi cakusuba akuba
a nyota loko. Waa kakomba. Ula syoma. Leza, ta Ci lekeli ku
musiya. Uyo Ciimpya, mbuli masimpe…Muka. Davis, kosyoma
a moyo wako oonse. Nceeco we.
263 Nsena mubwene mwanakazi, mu buumi bwangu. Ngaaya
maanza angu kumbele lya Leza. Amu mubuzye ikuti na zintu
ezyo…Sa obo mbwini, mulindu? Vukauzya maanza ako, mbuli
obu, ikuti na obombwini. Lino Nguni ngwa guma? Kutali ndime,
uli mayaadi ali makumi obilo kuzwa kuli ndime. Pele waa
guma Mupaizi Mupati, Jesu Kristo. Koba buyo a lusyomo. Uta
zumbauzyi. Sena ula syoma?
264 Awa, langa awa alubo, mpoonya awa. Mwanakazi umwi
kakomba. Walo uciswa penzi lya mwida, cintucimwi cilubide
ku maulu akwe. O Leza! Muka. Cotton, kosyoma a moyo wako
oonse. Tambula kuponesegwa kwako, Jesu Kristo wa kuponya.
265 Leza ku Julu ulizi kuti Nsena mubwene mwanakazi mu
buumi bwangu. Ino waa guma nzi? Sa oyo tali Mupaizi Mupati
nguwenya? Nkaambonzi nco yeeyela? Uta zumbauzyi. Koba a
lusyomo muli Leza.
266 Muntuumwi kusule mu cooko eci. Ko komba. Kosyoma. Ngu
Leza, koonse kwamana.
267 Ngooyo mulindu ukkede awa kakomba. Tali mukuli
kombela. Walo ukombela mwana wakwe. Walo ujisi penzi
lya mwida. Tali kokuno. Uli mu ciimo cimbi. Walo uzwa ku
dolopo litegwa Pontiac, Michigan. Uta yoowi. Wa kajisi ida
lijisi zilonda, kuzwa ku cilwazi cakulibilika. Ca musiya. Ameni.
Lusyomo lwako lwaka Mu guma.
268 Kutegwa uzibe. Mpaawa kukkede muntu awa, oyo uusobana
gitaali eli, kufumbwa mbo cibede awa, uciswa penzi lya mwida,
awalo. I dyabulosi wakayeeya kuti waka subulwa kuli ceeco, pele
ta kacita. Wa ponesegwa, munene. Jesu Kristo wakubamba kuba
kabotu.
269 Sena mula syoma a moyo wanu oonse? “Ikuti na mwakonzya
kusyoma, zintu zyoonse zilakonzeka.”

Sena mula cisyoma?
270 Mulombwana muniini awa ukkede, kakombela mukaintu
wakwe, a maanza akwe mujulu. Uciswa cilwazi ca kufundilila
mu kaango. Ikuti na ula syoma kuti Leza uyo muponya,
mukwesu, uyo ponesegwa. Ameni.
271 “Jesu Kristo mbobuca nguwenya, sunu, amuya myaaka.”
Amu babuzye bantu, Nsena babona mu buumi bwangu.
272 Kusule kwini awa kukkede mwanakazi umbi. Ujisi cikoto
ku nkolo. Oh, akube kuti ata ciimpyi! Muka. Patterson, tambula
kuponesegwa kwako. Buka ku matende ako, kopa bulemu kuli
Leza. Yaa. Nsena mubwene mwanakazi, mu buumi bwangu;
Leza ku Julu ulizi obo.

273 Ino kujatikizya tubwezelo ansi alya? Mbuti kujatikizya
mwanakazi alya? Uusinta mikide mutwe wako, o mwanakazi.
Ngooyo ulikkede mwanakazi ukkede alya, uli aa kalo. Sena ula
ndisyoma kuba musinsimi Wakwe, mulanda Wakwe? Ngooyo
Mumuni ulengelela atala lya mulindu oyo. Uciswa penzi lya
moyo. Ikuti na kolede awo, uyo fwa. Ko buka, mu Zina lya
Jesu Kristo. Bweza bulo bwako akuya ku muunzi, nkabela uyo
zwidilila ku penzi lyako lya moyo.
274 Sena mula musyoma Leza? Mbangaye banu ba Mu syoma?
Amuswiilile, beenzuma. Eno mupati wiinda Solomoni mpali
aano, Mupaizi Mupati ukonzya kugumwa kwiinda kukulimvwa
kwa nkompami zyesu. Sena mula Mu syoma? Ikuti na oyo tauli
mulimo Jesu Kristo ngwa katondezya Mwini kuba Mesiya! Sa
eco ncencico Lugwalo nco lwaamba? Amwaambe, “Ameni.”
275 Elyo akwalo, yebo, ula nganya kunyongana kwa nsinga zya
kuyeeya. Ko zwa kuli ncico. Kotija nkambo ka buumi bwako.
Kozuza cakufwambaana. Kubikka zintu zya kainda kaindi, a
kulanga kuli Leza. Uli mukutausi wa Makanimabotu. Yebo,
Nda kanana kuli nduwe cifumo cino. To cizyi kuti cali cinzi,
alimwi Nse cizyi kuti cali cinzi, pele Nda cibona lino. Uboola
ku kupasauka. I dyabulosi ubikka zintuzyonse mu mizeezo
yako, kusola ku kucitya kuti ulwana, akwalo kundi lwana. Mbo
mbubo. Ngu MBUBOOBU MBWAAMBA I MWAMI. Ko ciluba.
Komwaambila kuti mubeji. Ko cizumina ndyoonya lino, nkabela
eco ciyo kuleka nkabela tacika jokeli alubo. Uyooba muntu
waangulukide.
276 Nda muzundikizya kusyoma zintu ezi! I muntu waboola
kuli ndime cifumo cino, kabuzya. Nse kazi, pele Nda cibona.
Mpoonya awa cili kumbele lyakwe, amulange cimvule eco cisiya
ka ci njila akuzwa. Pele lino cintu caka musiya. Mbo mbubo.
Aleluya. “Jesu Kristo ngu mbobuca nguwenya, sunu, amuya
myaaka.”
277 Kuciindi Muuya Uusalala nouli ano, ntootu tutambala. Atu
kombe, kuciindi nomu jatilide mu mupailo.
278 Taata Wakujulu, twa kayiisigwa mu Bbaibbele, kuti baka
gwisya kuzwa ku mubili wa Musalali Paulo, tutambala a tusila,
myuuya mibi yakazwa ku bantu, nkabela baka ponesegwa. Elyo
kuciindi notu tweluka ku Busyu Bwako awa, tula mvwisya
kuti tatuli Musalali Paulo, pele Yebo ucili Jesu. Elyo takali
nguwe, ku matalikilo, wakali Nduwe; lusyomo mu bantu, cindi
niba kamubona kasinsima a kuziba kuti Leza wakali a nguwe.
Mwami, Ula lemeka mipailo ya bantu alubo sunu, kwiinda
kunzila njionya.
279 Mulembi umwi wakati, “Cindi Israyeli niyakali mu lweendo
lwayo kuya ku nyika ya cisyomezyo, kuti Lwizi Lusalala
lwaka basinkila, moonya mu kazila ka bulizi, kuya ku
nyika ya cisyomezyo. Elyo Leza wakalanga ansi kwiinda mu

Musumpululu wa Mulilo oyo, a meso makali; i Lwizi Lusalala
lwaka yoowa, kajokela, nkabela Israyeli yaka zumanana kuya
ku nyika ya cisyomezyo.”
280 Leza, sunumasiku, bantu bayanda cisyomezyo eco, “Inga
ndayanda kwiinda zintu zyoonse kuti musumpuke mu nseba
mbotu.” Alimwi kuciswa kwa bapambulwa. Akube kuti Yebo
ulange ansi sunumasiku kwiinda mu Bulowa bwa Jesu Kristo,
alimwi mbuli tutambala otu mbo tubikkidwe aa balwazi,
mu ciibalusyo ca bunanike obu bupati bwa Muuya Uusalala,
wa Kristo kaliyubulula Mwini awa kwiindilila cimvule ca
kuzumbauzya, nguonya Jesu ka tutondezya kuti Walo ucipona
a kubuka kuzwa ku bafu. Akube kuti malwazi ayoowe cindi
zitondezyo ezi zya bikkwa aa balwazi, akube kuti azuze a kuzwa,
nkabela bantu baponesegwa, kwiinda mu Zina lya Jesu Kristo.
281 Cabutontozi. I Bbaibbele lili luleme. Elyo ikuti na Jesu
wayanda kuboola okuno a kubamba eci kuyubululwa maningi
kuli ndinywe, cakulondoka loko, kwiindilila cilao cili coonse
ca lwiiyo lwa kulilemeka kwa mizeezo, kwiindilila cilao cili
coonse ca kunyanyamukwa, maleele alondokede! Ii maleele
ncintucimwi eco citapandululwa. Nda konzya kubona awo
muntu mpa konzya kuba i—i balema baniini mu tende lyakwe, a
kukonzya kusotoka mujulu, a kunsi lya kulimvwa. Mbubo. Pele
nguni wakali kukonzya kumwaambila eco nca kacita, a kooko
nkwa kazwida, a ceeco cakacitika, a ceeco ciyooba? Elyo Nda
muzundikizya; ta ciimpyi ciindi, mu makumi a zyuulu taimuzi
zyuulu, kuzunguluka inyika. Kutali ii…
282 Tu jisi kulikozyanisya kunji, Ndi lizi obo. Oko kweelede
kusika, kulikozyanisya kwakunyama. Pele eco taci…Eco
cibamba buyo Cintu cini kumweka kabotu; eco cibamba Jesu
Kristo kuba kasimpe.
283 Ngooyu Mpali sunumasiku! Uli akati kesu, nguonya Muuya
Uusalala ngo katambula, alimwi Ula kulekela kwaambaula
mu myaambo a kucita zintu nzo kacita. Oyo Muuya Uusalala
nguwenya kaukupa citondezyo eco ca Sodoma, kuzwa ku
musyobo oyo wa zintu, oora lya kupya kwa inyika eyi lili
afwaafwi. Ii bbomba lili bikkidwe kulaale a mweelwe ali ndilyo.
Amutije kuli Kristo, cakufwambaana.
284 Wa kaamba akwalo, mu Magwalo, majwi amamanino ayo
akazwa ku milomo Yakwe, “Ezi zitondezyo ziyo batobela abo
basyoma. Ikuti na baka bikke maanza aa balwazi, bayo pona.”
Sena mula syoma obo?
285 Ndiyo bona ikuti na mula cisyoma? Nda libuzya ikuti na
inga twa tobezyamundando, mubotu wa ciyanza cakaindi, waku
Arkansas awa, kwa kaindi kaniini. Sa ingamwacisyoma? Sa inga
mwayanda kubona eco, maanza abikkwa aali ndinywe? Sa inga
mwayanda kuba a ceeco?

286 Ta ndizi nzila mbo tuyo yeendelezya. Nda zumbauzya ikuti
na inga twa cicita. Sena mula cizumbauzya? Sena muyeeya kuti
inga twa konzya? [Mukwesu Samuel Johnson waamba, “Nda
syoma inga twa konzya. Ameni.”—Mul.] Ta ndizi nzila mbo tuyo
cita. Pele inga twa sola, ikuti na muyo batama.
287 Amuleke abo bali omuya…Inzi? Cibeela a cibeela. Yaa,
amulekele abo bali kusule okuya, abo bajisi makkaadi ayo aa
mipailo, kolibonya kumbele mumundando alya. Cibeela calulyo.
288 Lino Ndi yanda kuti muzibe, bakwesu bangu, bacizi,
kuti tamweelede kulindila muvangeli umwi musalesale kusika
ambali. Peepe, peepe. Mweembeli wanu uli jisi nciconya. Lino,
inga ta—ta—ta inga ta konzya ku—ku kuba a cipego eco
cabusinsimi; eco ciboola mu nzyalani. Pele, amulange, uli jisi
nguzu nzyoonya zya kumu kombela kuti Ndiyo cita. Oko
kutweluka taku ponyi; ku kuleta biyo kukutweluka kwa Leza,
kuti uli mu Busyu bwa Leza.
289 Pelemuvangeli ula njila mu dolopo, sena boonse bala komba,
kubapatizya koonse; mpawo bantu, cindi azwa, mweembeli
ngu…Ee, bantu bayeeya kuti mweembeli wabo tali cintu.
Mweembeli wako muntu wa Leza. Wa kakusololela kabotu
kusika boobu; ula konzya kukutola. Walo muntu wakalaililwa
aa Leza.
290 Elyo Ndi yanda ndinywe, umwi aumwi wanu, ikuti na
waboola kwiinda mu mundando oyu wa mipailo nkabela to
syomi eci, tantamuka kuzwa kuli ncico; uyo indila kubija. Pele
ikuti na uyo cisyoma ncobeni, cindi wainda kunsi lya maanza aa
Leza aakananikwa, Ndi yanda kuya ku muunzi kupa bumboni
ku nguzu zya Leza; kuzwa awa, koongolola a kulumbaizya Leza,
kuti koonse kwamana. Ndi yanda kuti mucicite.
291 Ndi yanda beembeli aba kundi gwasya. Oh, MukwesuMoore,
a Mukwesu Hooper, a bunji bwa bakwesu aba awa abo Mbe zyi,
elyo nkamu eyi mbotu ya beembeli awa, amwiime buyo a kundi
bamba buyo mundando muniini mpoonya ambali awa.
292 Eyi nje nzila mbo twa kacicita. Nsena cita eci kwa myaka.
Pele kuciindi Muuya Uusalala noucili ali ndime (Nda bona buyo
cintucimwi kucitika mpoonya awo.), kuciindi Na cili waano,
elyo kuciindi Ne konzya, elyo kuciindi…Bali jisi bunanike
mbubonya a bwami mbubonya. Kwa mana. Tuyo bikka maanza
aa balwazi. Elyo Bbaibbele lyakati, “Ba kabikka maanza aa
balwazi, bayo pona.” I Bbaibbele lya kaamba boobo. Eelyo ndi
Ijwi lya Leza. Amuboole okuno, bakwesu, amuboole okuno a
kumupanga mundando mpoonya ambali awa. Ndiyo imikila a
bakwesu aba.
293 Lino, cindimwazwa, nywebo no bantumu busena obu,mbuli
mbo muunka, kuunka nkoonya kuzunguluka buyake, kujokela
moonya mukati alubo. Elyo lino Ndiyo lomba muntu umwi
kwiimikila awa, ndiza oyo mukwesu muniini awa, muniini…

Boola okuno, nkabela walangalanga mindando eyi, ikuti na
ula konzya, na mukwesu umwi oyo ukonzya kwiimikila awa a
kubaita ku tubunga.
294 Amulekele bakutausi lino, bakutausi, balanda bananikidwe
iba Jesu Kristo, amwiime buyo mpoonya ambali awa.
295 Ndi jisi bakwesu basyoonto okuno abo bazwa ku
Jeffersonville, bamwi balongwe bangu kuzwa ku mambungano
maniini aabuseli kuzwa ku Cikombelo. Mukwesu Don Ruddell,
kuzwidilila kupati mu kukombela baciswa. Don, sa nkoli?
Mukwesu Junior Jackson, mukambausi wa Methodisti Ngwe
zwaa kubapatizya mu Zina lya Jesu Kristo. Wa katambula
Muuya Uusalala. Oyu umbi wakali mukutausi wa mbungano
ya Leza. Ndi yanda ndinywe bakwesu nomu kombela baciswa,
kuzunguluka Cikombelo, amuboole, amwiime mu mundando
oyu a bakwesu aba.
296 Eco cili kabotu, embo na, mukwesu? Eco cili kabotu, embo
na? Masimpe. [I bakwesu baamba, “Masimpe!”] Inzya. Yaa,
boola, imikila kuzunguluka.
297 Uli kuli Mukwesu Willard Collins? Mukutausi umbi,
mukutausi wa Methodisti, wakatambula buyo Muuya Uusalala,
a kubbizigwa. Ndi yanda kuti aboole.
298 Mulombe wakwe muniini, buzuba bumwi, wakali kufwa
ku—ku ntuntumaanzi ya ileta kucisa mu maswaanino, elyo
dokotela wakati muta mulekeli akwalo kukomezya mutwe
wakwe kweelede kubikka kapilamumulomowakwe.Ndi zwa ku
Tucson, kuyo kambauka Zinamatizyo Zili Ciloba. Elyo cindi na
kacita, wa kabweza muvwanda oyo kuzwa mu bulo a kumuleta
okuya. Elyo mbwe kanjilila buyo, elyo Muuya Uusalala wakati,
“MBUBOOBU MBWAAMBA I MWAMI. Tola muvwanda ku
muunzi, wa ponesegwa. Uyo sobana amulombewangumuniini.”
Ngooyu mukwesu wiimvwi mpoonya awa lino. Mukaintu wakwe
uli omuno.
299 Ndi yeeyela kuti Mike ili kkede awa, lwayo. Yaa. Uli
kuli, Mikey, uli kuli? Elyo madokotela…Ngooyo mbwabede;
maseseke. Dokotela waamba kuti leta…I beendelezi bazya
nseba bakeenzya oyo mwana mukati. I dokotela wakainka kuyo
mulangalanga; wa kakwezya mutwe wakwe, kati, “Taakwe
kabeela komwe ka ncico muli nguwe.”
300 Ino ncinzi? Jesu Kristo mbobuca nguwenya, sunu, amuya
myaaka!
301 Beenzuma, kaambo Nce ita baalumi aba, balo mbakutausi,
balo mbeembezi, balo mbantu baitwa ku kombela balwazi,
mbubonya mbuli Mbwe bede na kufumbwa muntu umbi. Elyo
Ndi yanda kuti muzibe kuti mweembeli wanu uli jisi bwami bwa
kucita eci. To elede kulindila Oral Roberts, na Jack Jones, na
mebo, na taakwe muntu umbi. Jesu Kristo nkwalikoonse; mula
Mu syoma. Mweembeli wanu ulaitwa kucita eco. Ikuti na tona

bapatizigwa; kwamana muswaangano oyu, kobuzya mweembeli
wako, kolulama a Leza. Ikuti na tona tambula Muuya Uusalala;
koya ku mbungano yakwe, uyo kulailila ali ceeco cakucita.
302 Lino mbuli mbo mwiinda, amukombe. Elyo Ndi yanda
muntu aumwi omuno, mugame aumwi, Ndi yanda kuti
mukombe. Ndi yanda ndinywe kweenda mu mundando.
Ndiyo ima mpoonya awa a nkamu eyi ya bantu, kubikka
maanza aa bantu aba. Oyu mweembeli uyo ima awa a kwiita
mindando. Elyo cindi wainda, a maanza aya ananikidwe…
Ndiyo kukombela lino, nkabela bayo kukombela.
303 Elyo cindi babikka maanza abo ali ndinywe, ngu, mwa
ponesegwa ncobeni mbuli mbomungamwafutulwa. I Bbaibbele,
Lya kati, “Amusanduke, a kubapatizigwa mu Zina lya Jesu
Kristo kuti mujatilwe cibi, nkabela muyo tambula cipego ca
Muuya Uusalala.” Eco ncisyomezyo ca Leza. Uyo cicita ikuti na
wa cisyoma. Pele ikuti na to cisyomi, ta cika beleki. ElyoWa kati,
“Ezi zitondezyo ziyo batobela abo basyoma ikuti na baka bikke
maanza abo aa balwazi, bayo pona.” Ca citwa, cindi babikka
maanza abo ali nduwe, ikuti na ula cisyoma.
304 Sena mula cisyoma? Sena wasyoma, sunumasiku, kut
mwabona mbuli buyo kwini mbuli doe mutumbu nca konzya
kutondezya, kubona Jesu Kristo kalitondezya Mwini akati kesu?
Ikuti na mula syoma kuti Mpali ano, amwaambe, “Ameni.”
[Mbunga yaamba, “Ameni.”—Mul.] Mpawo, ngooyu Mbwa bede.
305 Atu kotamike mitwe yesu lino. Lino ngooyu mupailo wangu
kuli ndinywe, a moyo wangu oonse:
306 Taata Wakujulu, Nda Ku yanda. Uli Buumi bwangu. Uli
bulangizi bwangu, Leza wangu, Mwaami wangu, Musilisi
wangu, Mubambi wangu. Kutali buyo eco, pele Nda tondezya
kulimvwa kwa Munakristo oonse uusyoma omuno, obo
Mbobede.
307 Mpaawa kwiimvwi muntu, bamwi babo kabaimvwi awa
lwabo, kabaciswa. Ndi lizi mbo babede. Nda bona Muuya Wako
kaulengelela atala lyabo, kaindi kaniini kainda. Kuziba balo
bakutausi bacisidwe, pele myoyo yabo yayanda mbunga yabo,
bantu; baka sweekelwa busena bwabo beni, kwiimikila awa
mu mundando wa mipailo, ku kukombela mbelele zyabo. Leza,
longezya muntu oyo, longezya umwi aumwi wabo.
308 Mbuli mbo twiima awa mbuli mwiiminizi Wako,
sunumasiku, wa Bwini obu, Bwini bwa Bbaibbele, akube
kuti umwi aumwi wa bantu aba bananike loko, nkabela Muuya
Uusalala uyo…Cindi babikka maanza abo aa bantu, kuti
kuli lusyomo luli boobo lwauma muntu oyo kusikila bayo
tambula cipego cipedwe aa Leza cakuponya eco Nco kaba
syomezya, Mwami. Alimwi akube kuti aumwi uboola kwinda,
azulwe bulangizi maningi, kuti bayo ziba kuti baunka kunsi
lya cimvule ca ciingano, oko Bulowa bwa Jesu Kristo nkobuli

ku kulyaambilila kwabo, a Busyu Bwakwe bupati bwabulemu
awa antomwe andiswe lino, eco citondezya kuti Ta fwide pe, Wa
kabuka kuzwa ku bafu, a baumi akati kesu. Mpawo myoyo yesu
iyo pya mbuli mbo tuunka ku maanda esu andeene, sunumasiku,
kwaamba, “Sena myoyo yesu tiiyapya muli ndiswe, mbuli Mbwa
kakanana kuli ndiswe mu nzila?” Nda lomba kuti Nguzu Zyako
zikape lusyomo luli boobo mu maminiti aya masyoonto atobela,
ku bantu aba baciswa, kuti takukabi muntu uukompeme aakati
kesu.
309 Nda zundikizya badyabolosi oonse oyo uujisi bantu aba
baangidwe, aa bwami bwa Ijwi lya Leza, a Busyu bwa Jesu
Kristo Oyo wakatila Bulowa Bwakwe, kubamba Ijwi lyoonse
kuba kasimpe ku muntu oonse oyo uyo syoma. Saatani, wa
zundwa, ciindi cako cili afwaafwi, kosiya bantu aba, mu Zina lya
Jesu Kristo. Amuzwe kuli mbabo! Twa gwisya mucito wa Leza,
kwiinda ku kubikka maanza aa balwazi, nkabela bayo pona.
310 Samuel, koimba Syoma Buyo. Talika mundando wa mipailo.
Nyoonse mu mupailo lino. Nyoonse, mupailo. [I mundando wa
mipailo watola maminiti ali 11, majwi aa Mukwesu Branham ta
mvugwi. Kabeela katakwecintu aa teepu—Mul.]

Myoyo yesu mu luyandisyo lwa Bunakristo;
I luswaanano lwa mizeezo iikozyenye
Luli mbuli lwa Kujulu.
Cindi twa andaana,
Kula tupa kucisa kwa mukati;
Pele tu cino swaangene mu moyo,
A kulangila kuyo swaangana alubo.

311 Taata Wakujulu, mu Zina lya Mwami Jesu, akube kuti oku
kukwabana kwa maanza aumwi, mbuli bakwesu bakutauka iba
Ijwi lya Leza, kopa kuti nsana ezyo zyaka busya Kristo kuzwa
ku bafu, alimwi wa Mu bamba kuba andiswe kwa myaka eyi ili
zyuulu zyobilo, akube kuti caanga…[Kabeela katakwecintu aa
teepu—Mul.]…myuuya ya Butamani, alimwi akube kuti I ponye
malwazi akati kesu. Elyo akube kuti Zina lya Jesu Kristo…?…
Otu tutambala a tuputu otu, akube kuti nguzu zya Leza zibe ali
ntuto, kwiinda mu Zina lya Jesu Kristo. Ameni.
312 Lino amulekele mbunga yoonse, eyo isyoma a moyo wanu
oonse, eyo Jesu Kristo nja jisi, iyo bamba Ijwi Lyakwe…Ikuti
na Wa kabamba Ijwi Lyakwe kwa myaka ili zyuulu zyobilo,
a kwaamba kuti eci ciyo citika ku ciindi camamanino, elyo
nceeci caka citika, Uyo bamba Ijwi Lyakwe eelyo lyakati, “Ikuti
na babikka maanza abo aa balwazi, bayo pona.” Sena mula
cisyoma? Sena mula cizumina? Mpawo atu tambike maanza esu
antoomwe a kulumbaizya Leza…?…

Kuzibya Kwa Nguzu Zyakkopi

Nguzu zyoonse zilitamininidwe. Eli bbuku inga lyalembwa ku purinta
yaku ng’anda ku kubelesya kwamuntu na kuvozegwa, kakutakwe
kubbadelesya, mbuli cibelesyo ca kumwaisya Makani mabotu aa Jesu
Kristo. Eli bbuku talikonzyi kusambalwa, kulembululwa muciimo
cipati, kubikwa aa webbusaiti, kuyobolwa mu ciyanza cakujokolosya,
kusandululwa mu misyobo iimbi, na kubelesegwa kulomba lugwasyo
lwa mali kakutakwe kuzumizigwa kulembedwe kwabumboni aa Voice
Of God Recordings®.

